
Հետազոտական զեկույց

Սույն զեկույցը հնարավոր է դարձել Ամերիկայի ժողովրդի
առատաձեռն աջակցությամբ՝ ԱՄՆ Միջազգային զարգացման
գործակալության (ԱՄՆ ՄԶԳ) միջոցով։ Բովանդակության համար
պատասխանատվություն է կրում Քաունթերփարթ Ինթերնեշնլի
ենթադրամաշնորհառու «Գյումրու առաջընթաց» քաղաքացիական
հասարակության զարգացման կենտրոն» հասարակական
կազմակերպությունը, և այն պարտադիր չէ, որ արտահայտի ԱՄՆ
ՄԶԳ-ի, Միացյալ Նահանգների կառավարության և
Քաունթերփարթ Ինթերնեշնլի տեսակետները։

Գյումրու համատիրությունները համայնքից գումար են
ստանում. ի՞նչ սկզբունքներով է նրանց ընտրում ՏԻՄ-ը

Հետազոտական զեկույց

 
  

© «Գյումրու առաջընթաց» քաղաքացիական հասարակության զարգացման կենտրոն ՀԿ 

 Ծրագրի ղեկավար՝Հասմիկ Մխիթարյան

Փորձագետ` Անի Մկրտչյան

ԳՅՈՒՄՐԻ

 2024թ.

Գյումրու համատիրությունները համայնքից գումար են ստանում. ի՞նչ սկզբունքներով է նրանց ընտրում ՏԻՄ-ը

ՆԵՐԱԾՈՒԹՅՈՒՆ

«Արդար բաշխում. մշտադիտարկում Գյումրու համատիրություններում» ծրագրի
շրջանակում ուսումնասիրվել են 2019-2023 թվականներին համայնքի բյուջեից
գործող համատիրություններին դրամական աջակցություն հատկացնելու մասին
ավագանու որոշումները, այդ գումարների նպատակային օգտագործումն ու
համայնքի բնակիչների` համատիրությունների գործունեության վերաբերյալ
կարծիքները:

Ուսումնասիրությունը կատարվել է 2024 թվականի մայիս-հուլիս ամիսներին:
Ուսումնասիրությունում ընդգրկվել են Գյումրիում գործող բոլոր
համատիրությունները:

Ուսումնասիրության նպատակն է՝

առավել թափանցիկ, վերահսկելի, կառավարելի եւ հստակ դարձնել Գյումրի
համայնքի բյուջեից համատիրություններին հատկացվող գումարները եւ դրանց

ծախսային հաշվետվությունները։

Ուսումնասիրության խնդիրներն են` 

ուսումնասիրել Գյումրու համայնքային բյուջեից համատիրություններին

ֆինանսական օժանդակությունների հատկացման գործընթացը` պարզելով, թե
ինչ սկզբունքներով են տեղական ինքնակառավարման մարմինները նրանց
ընտրում եւ գումար հատկացնում

 նպաստել բնակիչների ձայնը լսելի դարձնելուն

առաջարկել բացահայտված խնդիրների լուծման ուղիներ ու տարբերակներ։

Ուսումնասիրության մեթոդաբանությունը

Մշտադիտարկման մեթոդաբանական գործիքներն են եղել`

ՀՀ գործող օրենսդրության հատվածները, մասնավորապես՝ «Տեղական
ինքնակառավարման մասին» ՀՀ օրենքը, «Բազմաբնակարանային շենքի
կառավարման մասին» ՀՀ օրենքը, «Համատիրության մասին» ՀՀ օրենքը, 
Գյումրի համայնքի ավագանու 2019-2023 թվականներին ընդունած որոշումները
Գյումրու համայնքապետարանի կայքի Ավագանու որոշումների
ուսումնասիրություն

Գյումրի համայնքիղեկավարին ուղղված գրավորհարցում (Հավելված 1)  ու
ստացված պատասխան

«Գյումրու առաջընթաց» ՔՀԶԿ ՀԿ

Հեռախոսազրույցներ Գյումրիում գործող համատիրությունների

նախագահների հետ (Հավելված 2) 

500 բնակչի շրջանում անանուն հարցումներ (Հավելված 3)

Ստացված տեղեկությունների, հարցումների ամփոփում, համեմատական

վերլուծություն ու համադրում

Ընդգրկվել են Գյումրի համայնքում գործող բոլոր համատիրությունները։ 25

համատիրություն է ներկայում գործում Գյումրիում, որոնք ունեն ընդհանուր 19

նախագահ (որոշ համատիրությունների նախագահներ միեւնույն անձինք են)։ 

Հարցմանը մասնակցել է 25 համատիրությունների կողմից սպասարկվող

(քաղաքի թվով 17 գոտու շենքերից) բնակվող ընդհանուր 500 բնակիչ։

Շենքերի ընտրանքը կատարվել է՝ պայմանականորեն բաժանված ըստ 17

գոտիների։ Ընտրվել են առաջին եւ վերջին հարկերի (Գյումրիում առկա են

երկհարկանի, եռահարկ, քառահարկ, հինգհարկանի եւ 9 հարկանի շենքեր)

բնակիչները: Առաջին եւ վերջին հարկերի բնակիչների՝ հարցմանը

մասնակցելուց հրաժարվելու դեպքերում (երբ այդ տարածքները հանձնված

են եղել վարձակալության) հարցումներին մասնակցել են միեւնույն շենքերի

մյուս հարկերի բնակիչները։ 

Մշտադիտարկման թիրախ ժամանակային հատվածը`2019-2023 թվականներ

ԻՐԱՎԻՃԱԿԻ ՆԿԱՐԱԳՐՈՒԹՅՈՒՆ

Գյումրիում բազմաբնակարան շենքերի բնակարանի մեկ քառակուսի մետրի

դիմաց ամսական սահմանված է 10 ՀՀ դրամ վճար, որն անփոփոխ է մնացել

տարիներ շարունակ։ Գումարի այս չափը բավական չնչին են համարում

համատիրությունների նախագահները։  

Բազմաբնակարան շենքերում տարատեսակ խնդիրների լուծման նպատակով

Գյումրի համայնքի ավագանին գրեթե ամեն տարի դրամական աջակցություն է

հատկացնում համատիրություններին։ 

Համատիրությունների նախագահների մի մասը բնակիչների վճարները եւ

համայնքի դրամական աջակցությունն էլ բավարար ֆինանսական աղբյուր չի

համարում որոշ շենքերի վերանորոգման աշխատանքների կազմակերպման

համար, քանի որ 1988-ի ավերիչ երկրաշարժից հետո Գյումրիում 92 շենք

ներկայում ունի վթարայնության 3-րդ եւ 4-րդ աստիճան եւ ամբողջովին

հիմնանորոգման կարիք։ Օրինակ, «Գյումրի կենտրոն» համատիրությունը

սպասարկում է ամենամեծ թվով բազմաբնակարան շենքերը՝ 230-ից ավելի,

որոնք կառուցվել եւ շահագործվել են տարբեր տարիների ընթացքում, սկսած՝

1875 թվականից։

Շուրջ 10 տարի է՝ շենքերում ջրատար խողովակների վթարների դեպքում

բնակիչներին օգնության է հասնում ոչ թե «Վեոլիա ջուր» ՓԲԸ-ն, այլ՝

համատիրությունը այնքանով, որքանով կարող է։ Համատիրությունների

նախագահները բարձրաձայնում են՝ ջրատար խողովակների մաքրման,

վերանորոգման գործառույթով իրենք չէ, որ պիտի զբաղվեն[1]։

2014 թվականից Գյումրու ավագանին ամեն տարի 11-19

համատիրությունների ընդհանուր հատկացրել է 17-32 միլիոն ՀՀ դրամ՝ որպես

սուբսիդիա (դրամական ձեւով նպաստ, օգնություն): Գումարները

տրամադրվում են հիմնականում մարտ-սեպտեմբեր ամիսներին` ավագանու

որոշումների համաձայն:

Գյումրու համատիրություններն ամեն տարվա առաջին եռամսյակում Գյումրի

համայնքի ղեկավարին ներկայացնում են ընթացիկ տարում շենքերում

կատարվող 

 

____________________________________________________________

1 https://www.facebook.com/ShantGyumriTV/videos/478864148090372

Շանթ հեռուստաընկերություն, «Բազմաբնակարան շենքերի խնդիրների մասին», 7 հունիսի 2024թ. 

վերանորոգման աշխատանքները եւ անհրաժեշտ գումարի չափը։

Վերանորոգման ենթակա շենքերի կամ դրանց մուտքերի ընտրությունն

անհասկանալի է: Համայնքապետարանն ընտրում է մի քանի

համատիրություն եւ ավագանու քննարկմանը ներկայացնում

համատիրություններին հատկացվող գումարի որոշակի մասը։ Գումարի

չափի ընտրությունը եւս անհասկանալի է: 

Գյումրու ավագանին գրեթե մշտապես (բացառությամբ մեկ դեպքի, երբ

2019 թվականի հունիսի 12-ին ավագանին 9 դեմ եւ 17 կողմ է

արտահայտվել անվտանգության տեսախցիկների տեղադրման

վերաբերյալ որոշման նախագծին) համատիրություններին, սուբսիդիա

հատկացնելու մասին որոշման նախագծերին միաձայն կողմ է քվեարկել:

Ավագանու այս որոշումների բովանդակության վերաբերյալ Գյումրիում

չկան լրագրողական հոդվածներ ու հետազոտություններ:Հարցմանը

մասնակցած բազմաբնակարան շենքերի բնակիչների 62․2 տոկոսը

տեղյակ չէ, որ համայնքի բյուջեից ամեն տարի համատիրություններին

ավագանին հատկացնում է որոշակի գումար` շենքերում վերանորոգման

աշխատանքներ կատարելու, նաեւ դռների, պատուհանների նորոգման

նպատակներով: 

Բազմաբնակարան շենքր կատարած այցելությունների ընթացքում

արձանագրվել է նաեւ, որ համատիրությունները չեն կատարում

ծախսային հաշվետվությունների մասին իրազեկում: Արդյունքում այս

գումարների ծախսային մասը, ինչպես նաեւ համատիրություններին

ընտրելու սկզբունքների եւ նման այլ կարեւոր հարցերի պատասխաններ,

այնուհանդերձ, բնակիչների համար անհասկանալի եւ անհասանելի են

մնում։ 

Սույն ծրագրի շրջանակում Գյումրիում գործողհամատիրություններում

իրականացվել է մշտադիտարկում՝ բացահայտելով եւ զեկույցով

ներկայացնելով 2019-2023 թվականների ընթացքում համայնքի բյուջեից

ստացած դրամական աջակցության գումարները, շենքերում համայնքի

բյուջեից ստացված գումարներով կատարված աշխատանքների մասին

տեղեկություններ, նաեւ պարզաբանումներ են ստացվել ինչպես Գյումրու

համայնքապետարանից,այնպես էլ համատիրություններից, միաժամանակ

այդ աշխատանքների մասին կարծիքներ են հայտնել բազմաբնակարան

շենքերում բնակվող 500 բնակիչ։

ԻՐԱՎԱԿԱՆ ԱԿՏԵՐ

1.Համատիրություններին դրամական աջակցություն հատկացնելու

վերաբերյալ իրավական ակտերը

«Համատիրությունը քաղաքացիների եւ իրավաբանական անձանց

անդամության վրա հիմնված եւ իր անդամների գույքային փայավճարների

միավորման միջոցով ստեղծված շահույթ ստանալու նպատակ

չհետապնդող, իրավաբանական անձի կարգավիճակ ունեցող ոչ

առեւտրային կոոպերատիվ է, որը հիմնադրվում է բազմաբնակարան շենքի

կամ շենքերի (այսուհետ` շենք) բաժնային սեփականություն հանդիսացող

գույքի կառավարման նպատակով[1]»: («Համատիրությունների մասին» ՀՀ

օրենքի 3-րդ հոդվածի 1-ին մաս): 

«Համատիրության միջոցները գոյանում են`

 ա) համատիրության անդամների եւ շենքի այլ շինությունների

սեփականատերերի պարտադիր նորմերի կատարմանն ուղղված

վճարումներից եւ այլ վճարումներից.

բ) օրենսդրությամբ չարգելված այլ աղբյուրներից[2]»:

(«Համատիրությունների մասին» ՀՀ օրենքի 28-րդ հոդված): 

Գյումրու ավագանին համատիրություններին հատկացնում է սուբսիդիա`

ղեկավարվելով «Տեղական ինքնակառավարման մասին» Հայաստանի

Հանրապետության օրենքի 18-րդ հոդվածի 1-ին մասի 7-րդ կետի,

«Տեղական ինքնակառավարման մասին» Հայաստանի Հանրապետության

օրենքի 10-րդ հոդվածի 10-րդ եւ 11-րդ մասերի, 18-րդ հոդվածի 1-ին մասի 7-

րդ կետի դրույթներով, Գյումրիհամայնքի ավագանու 2017 թվականի

նոյեմբերի 06-ի №  119-Ն որոշման 1-ին կետով հաստատված կարգի 10-

րդ,11-րդ կետերի դրույթներով, 2017 թվականի նոյեմբերի 06-ի N 119-Ն

որոշման 1-ին կետով հաստատված կարգի 4-րդ կետի 2-րդ ենթակետի «դ»

պարբերությունով եւ հիմք ընդունելով բնակտնտեսության ու

համատիրությունների համակարգման բաժնի պետի զեկուցագիրը:

2 https://www.arlis.am/documentview.aspx?docID=75278

«Համատիրությունների մասին» ՀՀ օրենք

3 https://www.arlis.am/documentview.aspx?docID=75278

«Համատիրությունների մասին» ՀՀ օրենք

4 https://www.irtek.am/views/act.aspx?aid=150060

«Տեղական ինքնակառավարման մասին» ՀՀ օրենք

8 ________________________________________________________________________________

«Տեղական ինքնակառավարման մասին» Հայաստանի

Հանրապետության օրենքի[1] 18-րդ հոդվածի 1-ին մասի 7-րդ կետը

սահմանում է համայնքի ավագանու լիազորությունները․

  «Համայնքի ավագանին սույն օրենքով սահմանված կարգով`

 1) ընդունում է իր կանոնակարգը` սույն օրենքի պահանջներին

համապատասխան. սահմանում է համայնքի կամավոր խնդիրները,

դրանց լուծմանն ուղղված սեփական լիազորությունները եւ դրանց

իրականացման կարգը` համայնքի ղեկավարի ներկայացմամբ»: 

«Տեղական ինքնակառավարման մասին» Հայաստանի

Հանրապետության օրենքի 10-րդ հոդվածի 10-րդ եւ 11-րդ մասերի,

18-րդ հոդվածի 1-ին մասի 7-րդ կետի դրույթները.

  «Համայնքի կամավոր խնդիրները, դրանց լուծմանն ուղղված

սեփական լիազորությունները եւ դրանց իրականացման կարգը

սահմանվում են ավագանու որոշմամբ:

  Սոցիալական աջակցության վերաբերյալ կամավոր խնդիրները

լուծվում են համայնքի ավագանու սահմանած չափորոշիչներով:

 Համայնքի ավագանին սույն օրենքով սահմանված կարգով`

 1) ընդունում է իր կանոնակարգը` սույն օրենքի պահանջներին

համապատասխան.

  սահմանում է համայնքի կամավոր խնդիրները, դրանց լուծմանն

ուղղված սեփական լիազորությունները եւ դրանց իրականացման

կարգը` համայնքի ղեկավարի ներկայացմամբ»:

2017 թվականի նոյեմբերի 06-ի №  119-Ն որոշման 1-ին կետով

հաստատված կարգի 10-րդ,11-րդ կետերի դրույթների համաձայն[2]՝

 «Համայնքի ղեկավարի կողմից կամավոր լիազորությունների

իրականացման շրջանակներում շահույթ չհետապնդող

կազմակերպություններին և ոչ պետական, ոչ ֆինանսական

կազմակերպություններին հատկացվելիք (դրամաշնորհներ,

նվիրատվություններ և սուբվենցիաներ) ֆինանսական միջոցների

առավելագույն չափը սահմանվում է 5.000.000 (հինգ միլիոն)

(Հայաստանի Հանրապետության դրամով կամ դրան համարժեք

բնաիրային, ծառայությունների տեսքով)»: 

«Սույն կարգի 4-րդ կետի 1-4 եւ 8-10 ենթակետերում սահմանված

կամավոր լիազորությունների իրականացման համար ֆինանսական

միջոցներ հատկացվում են յուրաքանչյուր տարվա համար՝ ըստ տվյալ

տարվա բյուջեի հիմքում դրված ծրագրերի»: 

2017 թվականի նոյեմբերի 06-ի N 119-Ն որոշման 1-ին կետով

հաստատված կարգի 4-րդ կետի 2-րդ ենթակետի «դ» պարբերությունը.

_________________________________________________________________

5 https://old.gyumricity.am/Decision2017/Decision.06.11.2017/119.2.pdf

Գյումրի համայնքի ավագանու 2017 թվականի նոյեմբերի 06-ի № 119-Ն որոշում

9

 «Օրենքով համայնքի ղեկավարն աջակցում է համատիրությունների կողմից

սպասարկվող բազմաբնակարան շենքերի վերանորոգման աշխատանքների

իրականացմանը»:

Համատիրություններին գումարի հատկացումը կատարվում է Գյումրի

համայնքի բյուջեի6/6/1 գործառական դասակարգման (4521) «Սուբսիդիաներ

ոչ պետական ֆինանսական կազմակերպություններին» տնտեսագիտական

դասակարգմանհոդվածից՝ օրենքով սահմանված կարգով:

2.Գյումրու ավագանու որոշումները համատիրություններին սուբսիդիա

հատկացնելու մասին

(2019-2023 թվականներ)

2019-2023 թվականներին Գյումրու ավագանին 7 որոշում է կայացրել

Գյումրիում գործող համատիրություններին սուբսիդիա (դրամական ձեւով

նպաստ, օգնություն) հատկացնելու վերաբերյալ: 

Ընդհանուր առմամբ, նշված ժամանակահատվածում` 2019-2023

թվականներին, համայնքի բյուջեից համատիրությունները ավագանու 7

որոշման արդյունքում ստացել են սուբսիդիա՝ընդհանուր 117 մլն 524 հազար

500 ՀՀ դրամ (միայն 2022 թվականին այս նպատակով գումար չի

հատկացվել համատիրություններին)։

(Տես Աղյուսակ 8-ը)

     

Համատիրություններն այդ դրամական աջակցությունը ստացել են շենքերում

տեսախցիկներ տեղադրելու, նաեւ դռների ու պատուհանների նորոգման,

տանիքների եւ նկուղների մասնակի կամ ամբողջական վերանորոգման

աշխատանքների իրականացման նպատակներով: 

2019 թվական

2019 թվականին Գյումրու ավագանին հունիսի 12-ի N 102–Ա որոշմամբ[1]

միաձայն քվեարկությամբ թվով 16 համատիրությունների սպասարկման

տարածքներում գտնվող բազմաբնակարան շենքերում վերանորոգման

աշխատանքներ կատարելու նպատակով հատկացրել է սուբսիդիա՝ 17 մլն

650 հազար դրամի չափով։ 

Աղյուսակ 1 (2019 թվականին Գյումրու ավագանին հունիսի 12-ի N 102–Ա

որոշմամբ դրամական աջակցություն հատկացված համատիրությունների

ցուցակ)

6 https://www.gyumricity.am/hy/council-of-the-elders/protocols-of-the-council-of-elders

Գյումրի համայնքի ավագանու 2019 թվականին հունիսի 12-ի N 102–Ա որոշում

________________________________________________________________________________________________________________

Տեղեկատվության աղբյուրը` Գյումրու համայնքապետարանի

պաշտոնական կայք[1]

Ըստ որոշման` 16 համատիրությունների նախագահներ դիմել են

Գյումրի համայնքի ղեկավարին` իրենց կողմից սպասարկվող

բազմաբնակարան շենքերում վերանորոգման աշխատանքներ

կատարելու նպատակովսուբսիդիա հատկացնելու խնդրանքով: 

Հաշվի առնելով վերոգրյալը, ղեկավարվելով «Տեղական

ինքնակառավարման մասին» ՀՀ օրենքի18-րդ հոդվածի 1-ին մասի 7-

րդ կետի, Գյումրի համայնքի ավագանու 2017 թվականի նոյեմբերի 06-ի

№  119-Ն որոշման 1-ին կետով հաստատվածկարգի 10-րդ, 11-րդ

կետերի դրույթներով եւ հիմք ընդունելով բնակտնտեսության ու

համատիրությունների համակարգման բաժնի պետի զեկուցագիրը՝

Գյումրի համայնքիավագանին   կայացրել է սուբսիդիա հատկացնելու

մասին որոշում: Նշված գումարիհատկացումը կատարվել է Գյումրի

համայնքի 2019 թվականիբյուջեի 6/6/1 գործառականդասակարգման

(4521) «Սուբսիդիաներ ոչ պետական ֆինանսական

կազմակերպություններին» տնտեսագիտական

դասակարգմանհոդվածից՝ օրենքով սահմանված կարգով:

Գյումրու ավագանին 2019 թվականի հունիսի 12-ի N 103–Ա

որոշմամբ[1]  

7 https://old.gyumricity.am/hy/council-of-the-elders/protocols-of-the-council-of-elders

Գյումրու համայնքապետարանի պաշտոնական կայքի որոշումներ

8 https://old.gyumricity.am/hy/council-of-the-elders/protocols-of-the-council-of-elders

Գյումրու ավագանու 2019 թվականի հունիսի 12-ի N 103–Ա որոշում

_________________________________________________________________

13 համատիրության հատկացրել է սուբսիդիա իրենց կողմից

սպասարկվող բազմաբնակարան շենքերում տեսախցիկներ տեղադրելու

նպատակով սուբսիդիահատկացնելու խնդրանքով: 

Աղյուսակ 2(Գյումրու ավագանին 2019 թվականի հունիսի 12-ի N 103–Ա

որոշմամբ դրամական աջակցություն հատկացված համատիրությունների

ցուցակ)

Տեղեկատվության աղբյուրը` Գյումրու համայնքապետարանի

պաշտոնական կայք

                                                                               

*Ներկայացված է տեսախցիկների քանակին համապատասխան

գումար (ըստ Գյումրու համայնքապետարանի պարզաբանման)։

Ավագանին այս անգամ եւս ղեկավարվել է «Տեղական

ինքնակառավարման մասին» Հայաստանի Հանրապետության

օրենքի18-րդ հոդվածի 1-ին մասի 7-րդ կետով, Գյումրի համայնքի

ավագանու 2017 թվականի նոյեմբերի 06-ի №  119-Ն որոշման 1-ին

կետով հաստատվածկարգի 10-րդ, 11-րդ կետերի դրույթներով և հիմք է

ընդունել բնակտնտեսության ու համատիրությունների համակարգման

բաժնի պետի զեկուցագիրը: Ավագանին ընդհանուր հատկացրել է 8 մլն

350 հազար ՀՀ դրամ: Որոշման մեջ նշված չէ, թե որ համատիրությանը

որքան գումար է հատկացվել: Նշված է միայն 

տեսախցիկների թիվը: Ի տարբերություն մյուս որոշման նախագծերի,

այս որոշման նախագծին դեմ է քվեարկել ավագանու 9 անդամ, մինչդեռ

մյուս դեպքերում համատիրություններին սուբսիդիա հատկացնելու

որոշման նախագծն ավագանին ընդունել է միաձայն:

Նշված գումարի հատկացումըկատարվել է Գյումրի համայնքի 2019

թվականի բյուջեի6/6/1 գործառական դասակարգման (4521)

«Սուբսիդիաներ ոչ պետական ֆինանսական կազմակերպություններին»

տնտեսագիտական դասակարգմանհոդվածից:

Այսպիսով, 2019 թվականին Գյումրի համայնքի ավագանու թվով երկու

որոշմամբ համատիրություններին հատկացվել է 26 միլիոն ՀՀ դրամ։

2020 թվական

Գյումրու ավագանին 2020 թվականի հունիսի 10-ի N 99-Ա որոշմամբ 18

համատիրության ընդհանուր հատկացրել է 29 մլն 400 հազար ՀՀ դրամ

սուբսիդիա: Ըստ որոշման` Գյումրի համայնքի 18 համատիրություններ

դիմել են Գյումրի համայնքի ղեկավարին, իրենց կողմից սպասարկվող

թվով282 բազմաբնակարան շենքերիտանիքների, մուտքերի, դռների,

պատուհանների եւ կոյուղագծերի վերանորոգման համար սուբսիդիա

հատկացնելու խնդրանքով:

Աղյուսակ 3 (Գյումրու ավագանին 2020 թվականի հունիսի 10-ի N 99-Ա

որոշմամբ դրամական աջակցություն հատկացված

համատիրությունների ցուցակ)

Տեղեկատվության աղբյուրը` Գյումրու համայնքապետարանի

պաշտոնական կայք[1]

Հաշվի առնելով վերոգրյալը, ղեկավարվելով «Տեղական

ինքնակառավարման մասին» Հայաստանի Հանրապետության օրենքի 10-

րդ հոդվածի 10-րդ եւ 11-րդ մասերի, 18-րդ հոդվածի 1-ին մասի 7-րդ կետի

դրույթներով եւ հիմք ընդունելով համատիրությունների նախագահների

գրությունները՝ (համայնքապետարանում մուտքագրված 2020 թվականի

մայիսի 23-ին, 26-ին և 27-ին№№6391, 6393, 6418, 6611, 6613, 6607, 6608,

6610, 6614, 6604, 6606, 6636, 6638, 6634, 6640, 6635, 6648, 6639

թվագրություններով)՝ Գյումրի համայնքի ավագանին նման որոշում է

կայացրել: 

Նշված գումարի հատկացումը կատարել է Գյումրի համայնքի 2020

թվականի բյուջեի 6/6/1 գործառական դասակարգման (4521)

«Սուբսիդիաներ ոչ պետական ոչ ֆինանսական կազմակերպություններին»

տնտեսագիտական դասակարգման հոդվածից՝ օրենքով սահմանված

կարգով:

Գյումրու ավագանին 2020 թվականին եւս երկու որոշում է կայացրել

համատիրություններին սուբսիդիա հատկացնելու վերաբերյալ: 

2020 թվականի սեպտեմբերի 8-ի 115-Ա որոշմամբ 11 համատիրության

ընդհանուր հատկացրել է 4 մլն 824 հազար 500 ՀՀ դրամ սուբսիդիա:

Աղյուսակ 4(Գյումրու ավագանու 2020 թվականի սեպտեմբերի 8-ի 115-Ա

որոշմամբ դրամական աջակցություն հատկացված համատիրությունների

ցուցակ)

Տեղեկատվության աղբյուրը` Գյումրու համայնքապետարանի պաշտոնական կայք[1]

Ելնելով հուլիսի 13-ին Հայաստանի Հանրապետության Շիրակի մարզի

Գյումրի համայնքում տեղացած հորդառատ անձրեւի եւ կարկուտի

հետեւանքով ստեղծված իրավիճակից և ղեկավարվելով «Տեղական

ինքնակառավարման մասին» Հայաստանի Հանրապետության օրենքի

10-րդ հոդվածի 11-րդ մասի, Հայաստանի Հանրապետության Շիրակի

մարզի Գյումրի համայնքի ավագանու 2017 թվականի նոյեմբերի 06-ի N

119-Ն որոշման 1-ին կետով հաստատված կարգի 4-րդ կետի 2-րդ

ենթակետի «դ» պարբերությունով եւ հիմք ընդունելով

համատիրությունների նախագահների` Գյումրի համայնքի ղեկավարին

ուղղված գրությունները՝ (համայնքապետարանում մուտքագրված 2020

թվականի հուլիսի 20-ինեւ օգոստոսի 12-ին №№ 9444, 9414, 9434, 9431,

9419, 9447, 9422, 9425, 9428, 9437, 10979 թվագրումներով)՝ Գյումրի

համայնքի ավագանին նման որոշում է կայացրել: 

Նշված գումարի հատկացումը կատարվել է Գյումրի համայնքի 2020

թվականի բյուջեի 6/6/1 գործառական դասակարգման (4521)

«Սուբսիդիաներ ոչ պետական ոչ ֆինանսական

կազմակերպություններին» տնտեսագիտական դասակարգման

հոդվածից` օրենքով սահմանված կարգով:

Գյումրի համայնքի ավագանին 2020 թվականի հոկտեմբերի 9-ի 155-Ա

որոշմամբ 

միաձայն որոշել է 100 հազար ՀՀ դրամ հատկացնել «Երեւանյան 155»

համատիրությանը կողմից սպասարկվող եւ Գյումրի համայնքում 2020

թվականի հուլիսի 13-ին տեղացած հորդառատ անձրևի և կարկուտի

հետևանքով տուժած բազմաբնակարան շենքի  վերանորոգման

նպատակով։

Աղյուսակ 5 (Գյումրու ավագանու 2020 թվականի հոկտեմբերի 9-ի

155-Ա որոշմամբ դրամական աջակցություն հատկացված

համատիրությունը)

Տեղեկատվության աղբյուրը` Գյումրու համայնքապետարանի

պաշտոնական կայք[1]

Ելնելով հուլիսի 13-ին ՀՀ Շիրակի մարզի Գյումրի համայնքում տեղացած

հորդառատ անձրեւի եւ կարկուտի հետևանքով ստեղծված իրավիճակից և

ղեկավարվելով «Տեղական ինքնակառավարման մասին» Հայաստանի

Հանրապետության օրենքի 10-րդ հոդվածի 11-րդ մասի, Հայաստանի

Հանրապետության Շիրակի մարզի Գյումրի համայնքի ավագանու 2017

թվականի նոյեմբերի 06-ի N 119-Ն որոշման 1-ին կետով հաստատված

կարգի 4-րդ կետի 2-րդ ենթակետի «դ» պարբերությունով եւ հիմք

ընդունելով Գյումրի համայնքի «Երևանյան 155» համատիրության

նախագահ Հ. Խաչատրյանի` Գյումրի համայնքի ղեկավարին ուղղված

դիմումը՝ (համայնքապետարանում մուտքագրված 2020 թվականի

սեպտեմբերի 02-ին 12416 թվագրմամբ)՝ Գյումրի համայնքի ավագանին

նման որոշում է կայացրել։

Ընդհանուր առմամբ, 2020 թվականին Գյումրու ավագանու թվով 3

որոշմամբ համատիրություններին ընդհանուր հատկացվել է

34 մլն 324 հազար 500 ՀՀ դրամ: 

2021 թվական

2021 թվականին, ի տարբերություն նախորդ տարիներների, Գյումրու

ավագանին մեկ որոշում է կայացրել համատիրություններին սուբսիդիա

հատկացնելու վերաբերյալ: 

Գյումրու ավագանին 2021 թվականի մայիսի 14-ի N 95-Ա որոշմամբ միաձայն

որոշել է 19 համատիրության ընդհանուր հատկացնել 

25 մլն 200 հազար ՀՀ դրամ: 

Աղյուսակ 6 (Գյումրու ավագանու 2021 թվականի մայիսի 14-ի N 95-Ա

որոշմամբ դրամական աջակցություն հատկացված համատիրությունների

ցուցակ)

Տեղեկատվության աղբյուրը` Գյումրու համայնքապետարանի

պաշտոնական կայք[1]

Ըստ որոշման`Շիրակի մարզի Գյումրի համայնքի թվով 19

համատիրությունների նախագահ-կառավարիչներ դիմել են Գյումրի

համայնքի ղեկավարին՝ իրենց կողմից սպասարկվող թվով 320 (երեք

հարյուրքսան) բազմաբնակարան շենքերի տանիքների, մուտքերի,

դռների, պատուհանների եւ կոյուղագծերի վերանորոգման համար

սուբսիդիաստանալու խնդրանքով: Հաշվի առնելով վերոգրյալը,

ղեկավարվելով ‹‹Տեղական ինքնակառավարման մասին›› օրենքի 10-րդ

հոդվածի 11-րդ մասի, 18-րդ հոդվածի 1-ին մասի 42-րդ կետի

դրույթներով, ՀՀ Շիրակիմարզի Գյումրի համայնքի ավագանու 2017

թվականինոյեմբերի 06-ի N 119-Նորոշման 1-ին կետով հաստատված

կարգի4-րդ կետի ենթակետի«դ» պարբերությունով եւ հիմք ընդունելով

համատիրությունների նախագահ-կառավարիչներիհամայնքի

ղեկավարին ուղղվածգրությունները՝ Գյումրի համայնքի ավագանին որոշել

է Հայաստանի Հանրապետության Շիրակիմարզի Գյումրի համայնքի թվով

19 համատիրություններին հատկացնելսուբսիդիա՝ 

25 մլն 200 հազար ՀՀ դրամի չափով, իրենց կողմից սպասարկվող

բազմաբնակարան շենքերի տանիքների, մուտքերի, դռների

պատուհանների եւ կոյուղագծերի վերանորոգման նպատակով։

Նշված գումարի հատկացումը կատարվել է Գյումրի համայնքի 2021

թվականի բյուջեի 6/6/1 գործառական դասակարգման (4521)

«Սուբսիդիաներ ոչ պետական ոչ ֆինանսական

կազմակերպություններին» տնտեսագիտական դասակարգման

հոդվածից՝ օրենքով սահմանված կարգով:

17



Այսպիսով, Գյումրի համայնքի ավագանու թվով մեկ որոշմամբ 2021

թվականին համատիրություններին հատկացվել է ընդհանուր 25 մլն

200 հազար ՀՀ դրամ սուբսիդիա։

2022 թվական

2022 թվականին Գյումրի համայնքի ավագանին դրամական աջակցություն չի

հատկացրել որեւէ համատիրության եւ այս մասին առկա չէ ավագանու

որոշում։

2023 թվական

Գյումրի համայնքի ավագանին 2023 թվականի սեպտեմբերի 12-ի 191-Ա

որոշմամբ միաձայն որոշել է Շիրակի մարզի Գյումրի համայնքի թվով 19

համատիրությունների ընդհանուր հատկացնել 32 միլիոն ՀՀ դրամ։ 19

համատիրությունների նախագահ-կառավարիչները դիմել են Գյումրի

համայնքի ղեկավարին՝ իրենց համատիրությունների կողմից սպասարկվող

թվով 270 բազմաբնակարան շենքերի տանիքները, մուտքերի դռները

նորերով փոխարինելու, պատուհանների, կոյուղագծերի եւ տանիքների

ջրահեռացման համակարգերը վերանորոգելու եւ բակային

տարածքներըտեսախցիկներով հագեցնելու համար սուբսիդիա ստանալու

խնդրանքով:

Աղյուսակ 7 (Գյումրի համայնքի ավագանին 2023 թվականի սեպտեմբերի

12-ի 191-Ա որոշմամբ դրամական աջակցություն հատկացված

համատաիրությունների ցուցակ)

Տեղեկատվության աղբյուրը` Գյումրու համայնքապետարանի պաշտոնական կայք[1]

13 https://old.gyumricity.am/hy/council-of-the-elders/protocols-of-the-council-of-elders-2022
Գյումրու համայնքապետարանի պաշտոնական կայքի որոշումներ

_______________________________________________

Հաշվի առնելով վերոգրյալը, ղեկավարվելով ‹‹Տեղական

ինքնակառավարման մասին›› օրենքի 10-րդ հոդվածի 11-րդ մասի, 18-րդ

հոդվածի 1-ին մասի 42-րդ կետի դրույթներով, Հայաստանի

Հանրապետության Շիրակի մարզի Գյումրի համայնքի ավագանու 2017

թվականի նոյեմբերի 06-ի N 119-Ն որոշման 1-ին կետով հաստատված

կարգի 4-րդ կետի ենթակետի «դ» պարբերությունով եւ հիմք ընդունելով

նախագահ-կառավարիչների՝ Գյումրի համայնքի ղեկավարինուղղված

գրությունները՝ Հայաստանի Հանրապետության Շիրակիմարզի Գյումրի

համայնքի ավագանին նման որոշում է կայացրել։

Գյումրի համայնքի ավագանու 2017 թվականի նոյեմբերի 06-ի N 119-Ն

որոշման 1-ին կետրով հաստատված կարգի 4-րդ կետի ենթակետի «դ»

պարբերությունը սահմանում է․ «Օրենքով համայնքի ղեկավարն

աջակցում է արտակարգ իրավիճակներից (բնական եւ տեխնածին

աղետներ) բնակիչներին»։

Սույն կարգի 11-րդ կետը սահմանում է նաեւ, որ 4-րդ կետի 1-4 եւ 8-10

ենթակետերում սահմանված կամավոր լիազորությունների

իրականացման համար ֆինանսական միջոցներ հատկացվում են

յուրաքանչյուր տարվա համար՝ ըստ տվյալ տարվա բյուջեի հիմքում

դրված ծրագրերի։

Նշված գումարի հատկացումը կատարել Հայաստանի

Հանրապետության Շիրակիմարզի Գյումրի համայնքի 2023 թվականի

բյուջեի 6/6/1 գործառական դասակարգման (4521) ‹‹Սուբսիդիաներ ոչ

պետական ոչ ֆինանսական կազմակերպություններին››

տնտեսագիտական դասակարգման հոդվածից՝ օրենքով սահմանված

կարգով:

Այսպիսով, 2023 թվականին Գյումրի համայնքի ավագանու մեկ

որոշմամբ համատիրություններին ընդհանուր հատկացվել է 32

միլիոն ՀՀ դրամ։



Աղյուսակ 8 (2019-2023 թվականներին Գյումրի համայնքի որոշմամբ

դրամական աջակցություն ստացած համատիրությունների ցուցակ)

Տեղեկատվության աղբյուրը` Գյումրու համայնքապետարանի

պաշտոնական կայք[1]

14 https://old.gyumricity.am/hy/council-of-the-elders/protocols-of-the-council-of-elders
` Գյումրու համայնքապետարանի պաշտոնական կայքի որոշումներ

20

*1 Աղյուսակում ներառված չէ տեսախցիկների քանակին համապատասխան հատկացված
գումարը (Տես Աղյուսակ 2-ը)

*2 Թվով 10 համատիրությունների («Գարուն» եւ «Տաթեւիկ» (1),

«Երեւանյան 155», «Երեւանյան 157» եւ «Օդանավակայան» (1),

«Ախթամար» եւ «Շիրակ» (1), «Նոր Անի», «Ղանդիլյան», «Գորկի» (1) )

նախագահները 4-ն են։

Համայնքի ղեկավարի 2020 դեկտեմբերի 16-ի թիվ 69-Ա կարգադրության

համաձայն՝ Գյումրի համայնքի բյուջեից համատիրություններին

հատկացվող սուբսիդիաների արդյունավետ եւ նպատակային

աշխատանքների վերահսկողության հանձնաժողով է ձեւավորվել։ Այդ

հանձնաժողովը հսկողություն է իրականացնում կատարվող

աշխատանքների նկատմամբ։ Հանձնաժողովը տարիների ընթացքում

ենթարկվել է փոփոխությունների։ Այժմ համայնքի ավագանու

անդամները եւ համապատասխան բաժնի մասնագետներն են

ընդգրկված այդ հանձնաժողովում[1]։ 

2020 թվական Գյումրի համայնքի ղեկավարը նման կարգարություն

սահմանել է` ղեկավարվելով «Տեղական ինքնակառավարման մասին»

ՀՀ օրենքի 35-րդ հոդվածի 1-ին մասի 24-րդ կետով:

 

ԳՅՈՒՄՐՈՒ ՀԱՄԱՅՆՔԱՊԵՏԱՐԱՆԻ ՊԱՐԶԱԲԱՆՈՒՄԸ

Համադրման արդյունքներ

«Արդար բաշխում. մշտադիտարկում Գյումրու համատիրություններում»

ծրագրի շրջանակում «Գյումրու առաջընթաց» քաղաքացիական

հասարակության զարգացման ՀԿ-ն Գյումրի համայնքի ղեկավար

Վարդգես Սամսոնյանին ուղարկել է հարցում՝ խնդրելով

տեղեկություններ տրամադրել 2019-2023 թվականներին Գյումրիում

գործող համատիրություններին համայնքի բյուջեից հատկացվող

սուբսիդիայի՝ դրամական աջակցության չափերի, սկզբունքների,

համատիրությունների նախագահների դիմումների, հայցվող

գումարների չափի, դրամական աջակացության հատկացման

սկզբունքների, չափորոշիչների վերաբերյալ։ Տեղեկատվական հարցումն

ուղարկվել է ամբողջական տեղեկություններ ստանալու, դրանք

համայնքապետարանի կայքում հրապարակված տեղեկությունների հետ

համադրելու, վերլուծելու նպատակով։ 

Տեղեկատվական հարցում ուղարկելու նպատակն է եղել բնակչությանն

իրազեկել 2019-2023 թվականներին համատիրություններին համայնքի

բյուջեից հատկացված գումարների չափի, համատիրությունների

ընտրության սկզբունքների, հայցվող գումարների եւ ավագանու

որոշմամբ հատկացված գումարների չափերի վերաբերյալ։

21
15 https://www.youtube.com/watch?v=n8YO_g_smUI&t=1s
Երկխոսության մեդիա կենտրոն, տեսանյութ, 13 հունիսի 2024թ.

___________________________________

«Գյումրու առաջընթաց» ՔՀԶԿ ՀԿ
_________________________________________________________________

Գյումրի համայնքի ղեկավարի տեղակալի անունից ՀԿ-ն ստացել է

տեղեկություններ, որոնց կցված են համատիրությունների նախագահների՝

դրամական աջակցություն ստանալու վերաբերյալ դիմում-խնդրանքները,

Գյումրի համայնքի ավագանու 2019-2023 թվականներին

համատիրություններին դրամական աջակցություն՝ սուբսիդիա

հատկացնելու մասին որոշումները։

Գյումրի համայնքի ղեկավարի տեղակալը հայտնել է, որ համայնքի

վարչական տարածքում գործող համատիրություններին դրամական

աջակցություն Գյումրի համայնքի ավագանին հատկացնում է

առաջնորդվելով Գյումրի համայնքի հնգամյա զարգացման ծրագրով, ինչպես

նաեւ համատիրությունների նախագահ/կառավարիչների դիմում-

խնդրանքներով։ Հատկացվող գումարների չափի տարբերությունը

պայմանավորված է առանձին համատիրության սպասարկման ներքո

գտնվող շենքերի քանակից, դրանց մաշվածությունից, ինչպես նաեւ կարեւոր

այլ սկզբունքներից։

Գյումրու համայնքապետարանի կայքում հրապարակված ավագանու

որոշումների[1]

եւ համայնքապետարանի տրամադրած տեղեկությունների համադրման

արդյունքում պարզվել է՝

1.2019-2023 թվականներին Գյումրի համայնքի ավագանու՝

համատիրություններին հատկացված դրամական աջակցության վերաբերյալ

բոլոր որոշումները, հավելվածները (դրամական աջակցություն հատկացված

համատիրությունների ցանկերը՝ ըստ առանձին որոշումների) ամբողջապես

հրապարակված են պաշտոնական կայքում եւ շեղումներ առկա չեն։

Ներկայացված որոշումների ուսումնասիրության արդյունքում հաստատվել է,

որ 2019-2023 թվականներին Գյումրի համայնքի ավագանին 7 որոշում է

կայացրել Գյումրիում գործող համատիրություններին սուբսիդիա՝ դրամական

աջակցություն, հատկացնելու վերաբերյալ: 

Ընդհանուր առմամբ, 2019-2023 թվականներին համայնքի բյուջեից

համատիրությունները ավագանու 7 որոշման արդյունքում ստացել են

սուբսիդիա՝ ընդհանուր 117 մլն 524 հազար 500 ՀՀ դրամ (միայն 2022

թվականին այս նպատակով գումար չի հատկացվել համատիրություններին)։

2019-2023 թվականներին դրամական աջակցություն ստացած

համատիրությունների ցանկերի եւ համատիրությունների նախագահների

դիմումների (դիմումներում հրապարակված են համատիրությունների

նախագահների կողմից հայցվող գումարների չափերը։ Այդ դիմումները

տրամադրել է Գյումրու համայնքապետարանը) համադրման արդյունքում

պարզվել է՝ 

22
17 https://old.gyumricity.am/hy/council-of-the-elders/protocols-of-the-council-of-elders
Գյումրու համայնքապետարանի կայքում հրապարակված ավագանու որոշումներ  

«Գյումրու առաջընթաց» ՔՀԶԿ ՀԿ
_________________________________________________________________

1.մշտապես միեւնույն համատիրություններն են նշված

ժամանակահատվածում դիմել համայնքի ղեկավարին սուբսիդիա

ստանալու ակնկալիքով։

2. 2019 եւ 2020 թվականներին Գյումրու համայնքապետարանում

համատիրությունների նախագահներից առկա չեն դրամական

աջակցության հատկացման դիմումներ:

3.Գյումրի համայնքի ավագանու թվով մեկ որոշմամբ՝ 2021 թվականին,

համատիրություններին հատկացվել է ընդհանուր 25 մլն 200 հազար ՀՀ

դրամ սուբսիդիա։ Դրամական աջակցության խնդրանքով 2021 թվականին

11համատիրության նախագահ է դիմել Գյումրի համանքի ղեկավարին,

մերժել են մեկ համատիրության նախագահի դիմում:

Աղյուսակ 9 (Համադրվել են Գյումրու համայնքապետարան մուտքագրված

դիմումները ավագանու որոշմամբ հատկացված սուբսիդիայի ցուցակի

հետ, 2021 թվական): 

Մուտքագրված դիմումները տրամադրել է Գյումրու համայնքապետարանը:

23

«Գյումրու առաջընթաց» ՔՀԶԿ ՀԿ
_________________________________________________________________

Գյումրի համայնքի ղեկավարի տեղակալի անունից ՀԿ-ն ստացել է

տեղեկություններ, որոնց կցված են համատիրությունների նախագահների՝

դրամական աջակցություն ստանալու վերաբերյալ դիմում-խնդրանքները,

Գյումրի համայնքի ավագանու 2019-2023 թվականներին

համատիրություններին դրամական աջակցություն՝ սուբսիդիա հատկացնելու

մասին որոշումները։

Գյումրի համայնքի ղեկավարի տեղակալը հայտնել է, որ համայնքի

վարչական տարածքում գործող համատիրություններին դրամական

աջակցություն Գյումրի համայնքի ավագանին հատկացնում է

առաջնորդվելով Գյումրի համայնքի հնգամյա զարգացման ծրագրով, ինչպես

նաեւ համատիրությունների նախագահ/կառավարիչների դիմում-

խնդրանքներով։ Հատկացվող գումարների չափի տարբերությունը

պայմանավորված է առանձին համատիրության սպասարկման ներքո

գտնվող շենքերի քանակից, դրանց մաշվածությունից, ինչպես նաեւ կարեւոր

այլ սկզբունքներից։

Գյումրու համայնքապետարանի կայքում հրապարակված ավագանու

որոշումների[1]

եւ համայնքապետարանի տրամադրած տեղեկությունների համադրման

արդյունքում պարզվել է՝

1.2019-2023 թվականներին Գյումրի համայնքի ավագանու՝

համատիրություններին հատկացված դրամական աջակցության վերաբերյալ

բոլոր որոշումները, հավելվածները (դրամական աջակցություն հատկացված

համատիրությունների ցանկերը՝ ըստ առանձին որոշումների) ամբողջապես

հրապարակված են պաշտոնական կայքում եւ շեղումներ առկա չեն։

Ներկայացված որոշումների ուսումնասիրության արդյունքում հաստատվել է,

որ 2019-2023 թվականներին Գյումրի համայնքի ավագանին 7 որոշում է

կայացրել Գյումրիում գործող համատիրություններին սուբսիդիա՝ դրամական

աջակցություն, հատկացնելու վերաբերյալ: 

Ընդհանուր առմամբ, 2019-2023 թվականներին համայնքի բյուջեից

համատիրությունները ավագանու 7 որոշման արդյունքում ստացել են

սուբսիդիա՝ ընդհանուր 117 մլն 524 հազար 500 ՀՀ դրամ (միայն 2022

թվականին այս նպատակով գումար չի հատկացվել համատիրություններին)։

2019-2023 թվականներին դրամական աջակցություն ստացած

համատիրությունների ցանկերի եւ համատիրությունների նախագահների

դիմումների (դիմումներում հրապարակված են համատիրությունների

նախագահների կողմից հայցվող գումարների չափերը։ Այդ դիմումները

տրամադրել է Գյումրու համայնքապետարանը) համադրման արդյունքում

պարզվել է՝ 

24
18 https://old.gyumricity.am/hy/council-of-the-elders/protocols-of-the-council-of-elders
Գյումրու համայնքապետարանի կայքում հրապարակված ավագանու որոշումներ  

«Գյումրու առաջընթաց» ՔՀԶԿ ՀԿ
_________________________________________________________________

1.մշտապես միեւնույն համատիրություններն են նշված

ժամանակահատվածում դիմել համայնքի ղեկավարին սուբսիդիա

ստանալու ակնկալիքով։

2. 2019 եւ 2020 թվականներին Գյումրու համայնքապետարանում

համատիրությունների նախագահներից առկա չեն դրամական

աջակցության հատկացման դիմումներ:

3.Գյումրի համայնքի ավագանու թվով մեկ որոշմամբ՝ 2021 թվականին,

համատիրություններին հատկացվել է ընդհանուր 25 մլն 200 հազար ՀՀ

դրամ սուբսիդիա։ Դրամական աջակցության խնդրանքով 2021 թվականին

11համատիրության նախագահ է դիմել Գյումրի համանքի ղեկավարին,

մերժել են մեկ համատիրության նախագահի դիմում:

Աղյուսակ 9 (Համադրվել են Գյումրու համայնքապետարան մուտքագրված

դիմումները ավագանու որոշմամբ հատկացված սուբսիդիայի ցուցակի

հետ, 2021 թվական): 

Մուտքագրված դիմումները տրամադրել է Գյումրու համայնքապետարանը:

25

Ինչպես պարզ է Աղյուսակ 9-ից, դրամական աջակցության խնդրանքով

համայնքի ղեկավարին դիմել է «Միասնություն» համատիրությունը, սակայն

ավագանու որոշմամբ այդ համատիրությանը սուբսիդիա չի հատկացվել:

20 համատիրություններից 9-ը սուբսիդիա հատկացնելու խնդրանքով

համայնքի ղեկավարին դիմում չի ներկայացրել, սակայն ավագանու

որոշմամբ վերջիններիս հատկացվել է սուբսիդիա:

4. 2022 թվականին ավագանու որոշմամբ որեւէ համատիրություն սուբսիդիա

թեպետ չի ստացել, սակայն համայնքապետարանի տրամադրած

տեղեկությունների համաձայն, 17 համատիրության նախագահ դիմել է

սուբսիդիա ստանալու խնդրանքով:

 Աղյուսակ 10 (Համադրվել են Գյումրու համայնքապետարան մուտքագրված

դիմումները ավագանու որոշմամբ հատկացված սուբսիդիայի ցուցակի հետ,

2022 թվական): 

Մուտքագրված դիմումները տրամադրել է Գյումրու համանքապետարանը:

26
5. 2023 թվականին Գյումրու համայնքապետարան 17 համատիրության

նախագահ է դիմել սուբսիդիա ստանալու ակնկալիքով, մերժում է ստացել

մեկ համատիրության նախագահ: 3 համատիրության նախագահից դիմում

առկա չի եղել, թեպետեւ ավագանու որոշմամբ վերջիններիս գումար է

հատկացվել:

Աղյուսակ 11 (Համադրվել են Գյումրու համայնքապետարան

մուտքագրված դիմումները ավագանու որոշմամբ հատկացված

սուբսիդիայի ցուցակի հետ, 2023 թվական): Մուտքագրված դիմումները

տրամադրել է Գյումրու համանքապետարանը:

27

ՀԱՄԱՏԻՐՈՒԹՅՈՒՆՆԵՐՈՒՄ ԱՌԿԱ ԽՆԴԻՐՆԵՐԸ

1.Բազմաբնակարան շենքերի կարգավիճակը՝ ըստ շահագործման

հանձնման տարիների

Գյումրիում համատիրությունները սպասարկում են 730 բազմաբնակարան

շենք։ Շիրակի մարզում առկա է[1] 3-րդ եւ 4-րդ աստիճանի վթարայնություն

ունեցող ընդհանուր 114 շենք, որոնցից 92-ը գտնվում է Գյումրիում։

Վթարայնություն ունեցող ամենահին շենքերը քաղաքի կենտրոնում գտնվող

Աբովյան 141-ը, Գորկի 30-ն ու Աճեմյան 26-ն են, որոնք կառուցվել են

համապատասխանաբար՝ 1872, 1875 եւ 1895 թվականներին։ 

Վթարային շենքերի մի մասում վթարայնության հետազննությունը կատարվել

է 2006, մյուսներում՝ 2007, որոշներում՝ 2009, 2015, 2017, 2019 եւ 2023

թվականներին։

2023 թվականին մեկ շենքի վթարայնության հետազննություն է կատարվել՝

Գորկի 30։ Հետազննությունն իրականացնող Սեդրակ Մուրադյան անհատ

ձեռներեցն արձանագրել է, որ այս բազմաբնակարան շենքն ունի 3-4-րդ

աստիճանի վթարայնության։

Գյումրու բազմաբնակարանային ամենամեծ թաղամասը՝ Անի, շահագործման

է հանձնվել 1988 թվականից հետո՝ 1990-ականներին։ Շուրջ 34 տարի առաջ

կառուցված այս թաղամասի բազմաբնակարան շենքերի գերակշիռ մասը

(բացառությամբ՝ Կարմիր Խաչի եւ Ավստրիական հատվածի) ունի

տանիքների եւ նկուղների վերանորոգման կարիք։ 

Շենքեր հասնող թաղային ճանապարհների գերակշիռ մասն անբարեկարգ է,

բակերը՝ առանց խաղահրապարակների եւ մոլախոտերով տարածված։ 

Ի տարբերություն Անի թաղամասի, համեմատաբար քիչ խնդիրներ ունեն

2010 թվականին շահագործման հանձնված Մուշ-2 եւ Մուշ-2/2 թաղամասերի

բազմաբնակարանային շենքերը։ Այստեղ բնակիչները եւ

համատիրությունների նախագահները մատնանշում են շինարարական որոշ

թերություններ՝ երեսպատման սալիկների կոտրվածքներ, կոյուղատար

համակարգի անբարեկարգ եւ մաշված իրավիճակ։

«Լինսի» հիմնադրամով կառուցված եւ 2000-ականներին ամրացված

բզմաբնակարան շենքերի բնակչության գերակշիռ մասը

համատիրությունների աշխատանքը տեսանելի եւ գնահատելի է համարել։

Հարցումների ընթացքում բնակիչները պատմել են, որ շենքերում չլուծված

խնդիրներ գրեթե չկան։ 

Ամենամեծ թվով խնդիրների մասին բարձրաձայնել են Մսի կոմբինատի,

Կազաչի պոստի, Տեքստիլ թաղամասի, Կայարանի, կենտրոնական շուկայի

մերձակայքի շենքերի բնակիչներն ու համատիրությունների նախագահները։

Այս շենքերից միայն մեկի տանիքի հիմնովին վերանորոգման ծախսը

տատանվում է 20-35 միլիոն ՀՀ դրամի սահմաններում, բնակիչների

ներդրումների, համայնքի դրամական աջակցության դեպքում անգամ

տանիքների մասնակի վերանորոգման աշխատանքները ժամանակավոր

բնույթ են կրում։

28
17 https://progressgyumri.am/news/18716
«Գյումրիում 3-րդ աստիճանի վթարային շենքերից համատիրությունները վճար են գանձում, բայց չեն սպասարկում», 9 հուլիսի, 2024թ.

________________________________________________________________________

2.Համատիրությունների նախագահների շրջանում անցկացված

հարցումների արդյունքներ

Գյումրիում գործում է (2024 թվականի մայիսի տվյալներով) 25

համատիրություն, որոնք հիմնականում ձեւավորվել են 2002-2004

թվականներին։

Այդ համատիրություններն ունեն ընդհանուր 19  նախագահ (որոշ

համատիրությունների նախագահներ միեւնույն անձինք են)։ 

«Արդար բաշխում. մշտադիտարկում Գումրու համատիրություններում»

ծրագրի շրջանակում հարցմանը մասնակցել է 20 համատիրության 16

նախագահ  (որոշ համատիրություններում համատիրության

նախագահները միեւնույն անձինք են: Հարցմանը չի ցանկացել

մասնակցել 3-ը, որոնք նախագահում են ընդհանուր 5 համատիրություն)։

Հարցմանը մասնակցած համատիրության նախագահների գերակշիռ

մասը՝ 75 տոկոսը, հստակ եւ կոնկրետ պատասխան չի տվել, թե համայնքի

բյուջեից ստացված սուբսիդիայի չափի, այդ գումարի շրջանակում

կատարված աշխատանքի վերաբերյալ ինչպես է իրազեկում

բազմաբնակարան շենքերի բնակիչներին։

«Իրենք մեզնից լավ գիտեն»։

«Երբ աշխատանքները կատարում ենք, բնակիչները տեսնում են, իմանում

են, որ համայնքապետարանն է գումարը տվել»։ 

«Երբ տեսնում ենք բնակիչներին, ասում ենք այդ մասին»։

Մեջբերումներ համատիրությունների նախագահների խոսքերից

Միայն մեկ համատիրության նախագահ (6.25 տոկոսը) նշել է, որ ինչպես

սուբսիդիայի, այնպես էլ հավաքագրված գումարների, դրանց ծախսման

վերաբերյալ բնակիչներին տեղեկացնում է սոցիալական ցանցերում

ստեղծված ընդհանուր զրուցարաններում եւ փակցնում է

բազմաբնակարան շենքի տեսանելի վայրում։

«Ես պարբերաբար տեղեկացնում եմ։ Մենք ունենք ընդհանուր

զրուցարան սոցիալական ցանցում, որտեղ ես բնակիչներին

տեղեկացնում են կատարված եւ անելիք աշխատանքների մասին։

Բացի այդ, կատարված աշխատանքների մասին

արձանագրությունները փակցնում եմ տեսանելի վայրերում՝

դռներին, որպեսզի բնակիչներն իրազեկվեն, թե ինչ աշխատանք

ենք կատարել եւ ինչ ծավալով, ինչ ենք օգտագործել եւ որքան

գումար ենք ծախսել կատարված աշխատանքների իրականացման

նպատակով»։

Մեջբերում՝ համատիրության նախագահի խոսքից 29

Գծապատկեր 1

Ինչպե՞ս եք բնակիչներին տեղեկացնում հատկացված սուբսիդիայով

կատարված աշխատանքների մասին

30

Հարցմանը մասնակցած համատիրությունների նախագահների 31.25

տոկոսը նշել է, որ Գյումրի համայնքի ավագանին համայնքի բյուջեից

համատիրություններին դրամական աջակցության հատկացման

կանոնակարգ ունի։ Համատիրությունների նախագահները, սակայն,

դժվարացել են պատասխանել, թե կանոնակարգ ասվածն ինչ է, ինչ պետք է

ամրագրված լինի կանոնակարգում, իսկ 68․75 տոկոսը դժվարացել է

պատասխանել, թե այդ կանոնակարգն ունի՞, թե չունի Գյումրի համայնքի

ավագանին։

«Կարծում եմ՝ եթե հատկացնում է, ուրեմն ունի, բայց դժվարանում

եմ հստակ պատասխանել»։

Մեջբերում՝ համատիրության նախագահի խոսքից

Համատիրության նախագահների 87.5 տոկոսը պատասխանել է, որ 2019-

2023 թվականներին դիմել է Գյումրու համայնքապետարան դրամական

աջակցություն ստանալու ակնկալիքով։ Հարցին բացասական պատասխան

է տվել համատիրության մեկ նախագահ (6․25 տոկոս), իսկ մեկը  (6․25

տոկոս) տեղեկացրել է, որ անհասկանալի է եղել համայնքի ավագանու

դրամական աջակցության հատկացման ընթացակարգը։ 

Համատիրության նախագահների 87.5 տոկոսն էլ միաժամանակ

հաստատել է, որ իրենց ակնկալվող, պահանջվող գումարների չափն ավելին

է եղել, քան հատկացրել է Գյումրի համայնքի ավագանին։



«Չհասկացանք, թե ինչու մեզ գումար չհատկացրին»։

«Չենք դիմել եւ չենք ստացել։ Մենք մեր խնդիրները կարող ենք լուծել

հավաքագրված գումարներով»։

«Մենք շնորհակալ ենք՝ ինչքան կարող են, այդքան կարող էլ հատկացրել են

մեզ դրամական նվիրատվություն։ Հնարավորությունների սահմաններում

են մեզ օգնում, ես հո չե°մ կարող շատ պահանջել։ Տանիքների

վերանորոգման խնդիր կա, որի լուծման համար հարկավոր է 10 միլիոն ՀՀ

դրամից ավել գումար, դա կարո՞ղ է տալ համայնքը, իհարկե՝ ոչ»։

«4 միլիոն դրամ ուզեցի, բայց տվեցին 1 մլն 800 հազարի չափով։ 

Ի՞նչ անես՝ այդքան կարող են»։

«Մի ժամանակ կանոնակարգն այսպիսին էր՝ լավ աշխատողին՝ շատ էին

տալիս։ Անցած տարի այդ կարգավիճակով համայնքի ավագանին

հատկացրեց գումար։ Եթե ունենան հնարավորություն, սուբսիդիա

կհատկացնեն։ Մենք նախապես ներկայացնում ենք տեղեկություններ, թե որ

շենքն ինչ վիճակում է, ըստ այդմ, եղածի չափով, հատկացնում են»։

«Մենք այդ սուբսիդիան ստանում ենք մաս-մաս։ Օրինակ, 2023 թվականին

ստացել ենք հատկացված սուբսիդիայի 80 տոկոսը, հետո՝ 20 տոկոսը։ Դա

արդյունավետ էր, իսկ նախկինում ավելի վատ էր։ Երբ գումարները կիսում

էին, բաժանում, հասնում էր դեկտեմբեր եւ այդ ժամանակ հատկացված

գումարով հնարավոր չէր տանիք վերանորոգել, ստիպված սպասում էինք

մինչեւ հաջորդ տարվա մարտ»։

Մեջբերումներ՝ համատիրությունների նախագահների խոսքերից

Համատիրությունների նախագահների 81․25 տոկոսը պատմել է, որ

բազմաբնակարան շենքերի բնակիչները գերակշիռ դեպքերում դիմում են

տանիքների վերանորոգման եւ նկուղային հարկերում ջրահեռացման

խնդրանքով։ Համատիրության մեկ նախագահ (6․25 տոկոս) դժվարացել է

այս հարցին պատասխանել, մեկը (6․25 տոկոս) նշել է, որ բնակիչները

հիմնականում դիմում են շենքերում մասնակի վերանորոգման խնդրանքով։

Համատիրության մեկ նախագահ (6․25 տոկոս) պատասխանել է, որ

բնակիչները չեն էլ հասցնում իրեն խնդրանքով դիմել, քանի որ ժամանակին

հասցնում է շենքի խնդիրները լուծել։ Այս համատիրությունը սպասարկում է

մեկ բազմաբնակարան շենք։

Գծապատկեր 2

_________________________________________________________________

Բնակիչներից ստացված խնդիրները, ըստ համատիրությունների

նախագահների, մեծամասամբ փորձում են լուծել խնդիրները, բայց դրանք

կրում են տեղային, եւ ոչ թե ընդհանուր բնույթ։ 

«Երբ բնակիները մեզ դիմում են որեւէ խնդրանքով, մենք փորձում

ենք լուծում տալ, բայց ոչ՝ ամբողջական, այնքանով, որքանով

բավարարում են մեր գումարները»։

Մեջբերում՝ համատիրության նախագահի խոսքից

32

Հարցմանը մասնակցած համատիրությունների նախագահների 18.75

տոկոսը հայտնել է, որ իրենց սպասարկման տակ գտնվող բազմաբնակարան

շենքերում չլուծված խնդիրներ առկա չեն։ Այդ համատիրությունները

սպասարկում են համեմատաբար քիչ թվով բազմաբնակարան շենքեր եւ,

իրենց խոսքերով, հասցնում են ակնառու խնդիրներին լուծում տալ։ 

Հակառակ պատկերն է, սակայն, 20-ից ավելի շենքեր սպասարկող

համատիրություններում։ Այստեղ համատիրությունների նախագահները չեն

հասցնում թվարկել խնդիրները։

Համատիրության նախագահների գերակշիռ մասը՝ 75 տոկոսը, հրատապ

լուծման խնդիրներ նշել են՝ տանիքների վերանորոգումն ու նկուղների

ջրահեռացման համակարգերի բարելավումը։

 «Անի թաղամասի Տրդատ Ճարտարապետի փողոցի բոլոր շենքերի

կտուրները պրոբլեմներ ունեն։ Այդ խնդիրները համատիրության

գումարներով, բնակիչների գումարներով հնարավոր չէ լուծել»։ 

««Վեոլիա ջուրն» էլ չի մաքրում կոյուղատար համակարգերը

ստիպված մենք ենք մաքրում, գումար ներդնում, մասնագետ էլ չենք

գտնում դա անելու համար»։

«Մուշ թաղամասի շենքերի երեսպատման սալիկները ներքեւ են

ընկնում եւ վնասում բնակիչներին։ Ամենամեծ խնդիրը դա է մեզ

համար»։ 

Մեջբերումներ՝ համատիրությունների նախագահների խոսքերից

Համատիրությունների նախագահները տեղեկացրել են, որ Գյումրիում

վթարայնության աստիճան ունեցող բազմաբնակարան շենքերի բնակիչները

չեն վճարում։ 

Համատիրությունների նախագահների հետ զրույցներում պարզվել է, որ

2019-2023 թվականներին շենքերում մեծամասամբ փոխվել են (ըստ

հարցմանը մասնակցած համատիրությունների նախագահների 50 տոկոսի

պատասխանների)

մուտքերի դռները, տեղադրվել տեսախցիկներ, որոշ շենքերի մուտքեր ունեն

կոդավորված փականներ։ Այս համատիրությունների սպասարկման տակ

գտնվող 3 շենքում սուբվենիցոն ծրագրերով իրականացվել է

ջերմամեկուսացման ծրագիր եւ մեկ շենքում արեւային համակարգ է

տեղադրվել։

Հարցմանը մասնակցած համատիրության նախագահների 43․75 տոկոսը

պատմել է, որ 2019-2023 թվականներին հիմնականում կատարվել են

մասնակի նորոգման աշխատանքներ նկուղային հարկերում եւ

տանիքներում։

Համատիրության մեկ նախագահ (6․25 տոկոս) հայտնել է, որ նույն

ժամանակահատվածում որեւէ աշխատանք չի կատարվել շենքերում,

քանի որ համատիրության ենթակայությամբ գտնվող բոլոր շենքերը

վթարային են։

Հարցմանը մասնակցած համատիրությունների նախագահների մի մասը՝

37․5 տոկոսը, համատիրությունների աշխատանքն արդյունավետ

կազմակերպելու տարբերակ համարել է պետական աջակցությամբ

շենքերի վերանորոգումը։ 

«Համայնքի ֆինանսավորմամբ կամ բնակիչների վճարմամբ այլեւս

հնարավոր չէ լուծել շենքերի եվրանորոգման խնդիրը։ 15-20 տարի է՝ մեկ

քառակուսի դիմաց բնակիչները վճարում են 10 դրամ, իսկ շինանյութը

քանի անգամ է թանկացել»։

Մեջբերում՝ համատիրության նախագահի խոսքից

Հարցմանը մասնակցած համատիրությունների նախագահների 18.75

տոկոսը, որպես լուծման արդյունավետ տարբերակ, համարել է

բնակիչների հետ արդյունավետ կապը, փոխհամաձայնեցված

աշխատանքն ու ոլորտում օրենսդրական փոփոխությունը։

Հարցին չի պատասխանել  6․25 տոկոսը, իսկ 6․25 տոկոսն էլ տեղեկացրել

է, որ հարկավոր է արդարության սկբունք սահմանել համայնքային

բյուջեից դրամական աջակցության հատկացնելու կարգում, մյուս 6․25

տոկոսը համակարգային փոփոխության համար առաջարկել է կրճատել

սպասարկման ենթակա շենքերի թիվը, այսինքն՝ համատիրություններից

յուրաքանչյուրը սպասարկի 1-3 շենք։ 

«Ուսումնասիրությունները ցույց են տալիս, որ մեծ համատիրությունները

շատ ավելի մեծ խնդիրներ ունեն, եւ դրանք մեծ մասամբ չեն կարող լուծել։

Կարծում եմ՝ կառավարումն ավելի արդյունավետ կլինի, եթե

համատիրությունները ավելի փոքր լինեն սպասրակման ենթակա շենքերի

թվով»։

Մեջբերում՝ համատիրության նախագահի խոսքից

Հարցմանը մասնակցած համատիրությունների նախագահների 12.5 տոկոսը

հրատապ է համարել համատիրություններին վարձավճարներ հավաքագրելու

լծակների տրամադրումը այնպես, ինչպես այն տրված է մյուս

ենթակառուցվածքներին՝ գազաֆիկացում, ջրամատակարարում, հեռախոս,

կապ եւ այլն։ 12․5 տոկոսն ավելի հրատապ է համարել «Վեոլիա ջուր» ՓԲԸ-ի

պարտականությունների շրջանակի փոփոխությունը այնպես, որ

համատիրությունները կույուղատար համակարգերի բարելավման համար ոչ

ռեսուրս տրամադրեն, ոչ՝ մասնագետ։

 «Վեոլիա ջուր ՓԲԸ-ին փոխանցել ջրագրծերի, կոյուղագծերի

սպասրակումը, այդ գործառույթը դուրս հանել համատիրությունների

գործառույթներից։ Քանի որ համատիրությունը չի կարող իր

հավաքագրած գումարներով կոյուղատար համակարգ բարեկարգել,

դիտահոր մաքրել»։ 

«Դիտահորերը պատկանում են «Վեոլիա ջուր»։ ՓԲԸ-ին, անընդհատ

խցանվում են, որի հետեւանքով կոյուղատար համակարգի

արդյունքները լցվում են բազմաբնակարան շենքերի նկուղներ,

հետեւանքում խոնավանում են բնակարանների պատերը»։

Մեջբերում՝ համատիրությունների նախագահերի խոսքերից

34

ԲՆԱԿԻՉՆԵՐԻ ԿԱՐԾԻՔԸ  ՀԱՄԱՏԻՐՈՒԹՅՈՒՆՆԵՐԻ 

ԱՇԽԱՏԱՆՔԻ ՎԵՐԱԲԵՐՅԱԼ

Հարցմանը մասնակցել է 25 համատիրությունների կողմից սպասարկվող

բազմաբնակարանային շենքերում բնակվող ընդհանուր 500 բնակիչ։ 

Շենքերի ընտրանքը կատարվել է՝ պայմանականորեն բաժանված ըստ 17

գոտիների։ Ընտրվել են առաջին եւ վերջին հարկերի (Գյումրիում առկա են

երկհարկանի, եռահարկ, քառահարկ, հինգհարկանի եւ 9 հարկանի շենքեր)

բնակիչները: Առաջին եւ վերջին հարկերի բնակիչների՝ հարցմանը

մասնակցելուց հրաժարվելու դեպքերում (երբ այդ տարածքները հանձնված են

եղել վարձակալության) հարցումներին մասնակցել են միեւնույն շենքերի մյուս

հարկերի բնակիչները։ 

Ուսումնասիրությունների արդյունքում պարզվել է, որ այն շենքերի առաջին

հարկերը, որոնք մեծամասամբ հանձնված են վարձակալության փոքր եւ միջին

բիզնեսին, մուտքերը բարեկարգված են, նկուղները՝ վերանորոգված։ 

Այս շենքերի առաջին հարկերի բնակարանները ձեւափոխված են

վարսավիրանոցների, մթերային, հագուստի խանութների, դեղատների եւ

այլնի։ Իսկ այն շենքերի առաջին հարկերը, որոնք բնակելի են, գերակշիռ

դեպքերում գտնվում են անմխիթար վիճակում՝ նկուղներում առկա են

կոյուղատար համակարգի մաշվածության, խցանման խնդիրներ, շենքերի

մուտքերն անբարեկարգ են։

Հարցումներին բավականին ակտիվ մասնակցել են 1990-ականներին

շահագործման հանձնված Անի թաղամասի եւ վաթարայնության 3-րդ եւ 4-րդ

աստիճաններ ունեցող բազմաբնակարան շենքերի բնակիչները, որոնց շուրջ

80 տոկոսը պատմել է, որ 30-35 տարի շարունակ շենքերի առաջին

հարկերում կոյուղատար համակարգի եւ կտուրների բարեկարգման

ընդհանուր եւ համալիր աշխատանքներ չեն կատարվել, հետեւանքում

շենքերի պատերը խոնավ են եւ ձմռան ամիսներին բետոնյա խոնավ

պատերի ջեռուցումը ծախսատար է, իսկ համատիրությունները

հավաքագրած գումարներով եւ համայնքի աջակցությամբ չեն կարող

առաջացած խնդիրները լուծել։

Համատիրությունների աշխատանքների վերաբերյալ իրենց դժգոհությունն

են հիմնականում հայտնել 66 տարեկանից բարձր (40.8 տոկոս) տարիքի

տղամարդիկ եւ կանայք։ Համատիրությունների աշխատանքի, շենքերում

առկա խնդիրների մասին կարծիքներ հայտնելիս՝ պասիվ են եղել (15 տոկոս)

հիմնականում երիտասարդները՝ 18-30 տարեկան։

Հարցումներին տղամարդկանց մասնակցությունը կազմում է 46․4, կանանց՝

53․6 տոկոս։

Գծապատկեր 3

Հարցումներին մասնակցությունը՝ ըստ սեռի

Գծապատկեր 4

Հարցումներին մասնակցությունը՝ ըստ տարիքի

36

Հարցմանը մասնակցած բնակիչների գերակշիռ մասը վատ (40․4 տոկոս) եւ

«անբավարար» (37․4 տոկոս) է գնահատել համատիրության աշխատանքն

իրենց շենքերում։ Համատիրությունների աշխատանքին գնահատական չի

ցանկացել կամ դժվարացել է տալ հարցված բնակչության 1․2 տոկոսը։

Համատիրության աշխատանքն իրենց շենքերում «գերազանց» է գնահատել

հարցված բնակչության 0․8 տոկոսը, իսկ «լավ»՝ 8․2 տոկոսը։

Վերջին 20-25 տարում ամրացված, կառուցված եւ «Լինս» հիմնադրամով

նորակառույց շենքերի բնակիչները համատիրությունների աշխատանքն

հիմնականում «լավ» եւ «գերազանց» են գնահատել։ Հարցումների

ընթացքում պատմել են, որ շենքերը մեծամասամբ չունեն վերանորոգման

կարիք, իսկ հազվադեպ առաջացած խնդիրները համատիրությունները

լուծում են հնարավորինս արագ։  

«Մեր շենքում խնդիր էր առաջացել, նկուղում անձրեւից հետո ջուր էր

լցվել, համատիրության ուժերով արագ կարգավորվեց խնդիրը»:

«Անցած տարի շքամուտքի դուռը ներկեցին, բարեկարգեցին, մենք գոհ

ենք համատիրությունների աշխատանքից։ Դժգոհություն չունենք,

վճարում ենք իրենց աշխատանքի դիմաց»:

«2 տարի առաջ մեր շենքի կտուրը փոքր վնասվել էր։ Համատիրությանը

ժամանակին վճարեցինք, իրենք էլ գումար ստացան Գյումրու

քաղաքապետարանից ու այդ գումարով կտուրը վերանորոգեցին։

Համատիրության հետ պետք է աշխատել համագործակցությամբ,

երկխոսությամբ։ Եթե միմյանց չվստահեն, հետեւանքը բացասական

կլինի։ Մեր շենքի պարագայում իրար հասկանանում ենք, արդյունքն էլ

գոհացնող է»:

«Համատիրությանը շենքով սկսեցինք վճարել, երբ մուտքի դուռը

փոխեցին եւ կոդ տեղադրեցին եւ գողության դեպքերը կանխվեցին»:

Մեջբերումներ բազմաբնակարան շենքերի բնակիչների խոսքերից

Հակառակ պատկերն է արձանագրվել Գյումրու Անի թաղամասում եւ

վթարայնության աստիճաններ ունեցող շենքերում։ Այստեղ բնակչությունն

«անբավարար» եւ «վատ» է գնահատել համատիրությունների

աշխատանքը։

 Դժգոհել են, որ համատիրությունները չեն բարձրաձայնում իրենց

խնդիրների մասին, հետեւանքում շենքերում խնդիրները կուտակվել են,

իրենք էլ սկսել են չվճարել համատիրություններին։

«Համատիրությունն ի°նչ է անում, որ մենք էլ վճարենք»:

«Անի թաղամասում շենքերի նկուղները 20-30տարի է՝ ջրի մեջ են,

դռները չեն էլ կոդավորվում»։

«Մենք մեր ուժերով, գումարով շենքի տանիքը վերանորոգել ենք: Էլ

համատիրությանն ինչո°ւ վճարենք»:

«Մենք համատիրությանն ենք վճարում, իրենք էլ իրենց

աշխատավարձ են տալիս այդ գումարով: Դրա համար էլ չենք

վճարում համատիրությանն արդեն 5 տարի շարունակ: Մենք

հավաքում ենք, մենք էլ վերանորոգում շենքը»:

«Ես 2 տարի չեն վճարել համատիրությանը, չեմ էլ պատրաստվում

վճարել, քանի որ գործ չեմ տեսել»:

«Մի անգամ մեզ տեղեկանք էր պետք համատիրությունից, չտվեցին`

պատճառաբանեցին, թե չենք վճարել իրենց, պարտքեր ունենք»:

«Ես մեկ ամիս առաջ էի դիմել, լավ է` եկան, տանիքը

վերանորոգեցին: Ամեն անգամ պիտի զանգենք, որ գան, մի գործ

անեն»:

«Ոչ միայն վերջին 5, այլեւ վերջին 20 տարում մեր շենքում ոչ մի

աշխատանք չի տանիք․․․Նկուղները սոսկալի վատ վիճակում են,

խողովակները՝ մաշված։ Բազմիցս դիմել ենք համատիրության

օգնությանը կոյուղատար եւ ջրատար խողովակների

վերանորոգման համար, բայց ոչ մի օգուտ չի եղել։ Նկուղներում

առնետներ են, գարշահոտ է տիրում։ Թեպետ մեր համատիրությանը

համայնքը գումար հատկացնում է, սակայն ապարդյուն, մենք

աշխատանք չենք տեսնում»:

«Եթե ուզենան աշխատել` կաշխատեն, նախ ցանկություն չունեն,

բացի դրանից, հավաքած գումարով ոչ թե վերանորոգում են

շենքերը, այլ իրար աշխատավարձ բաժանում»:

       «Մենք ապրում ենք ձեղնահարկում, տանիքը վերանորոգման

կարիք ունի, քանի որ անձեւաջրերը լցվում են սենյակ, կաթում

առաստաղից: Դիմեցի համատիրության նախագահին, հարցրեց, թե

տարեկան որքան ենք իրենց վճարում, պատասխանեցի` 5600

դրամ: Հարցրեց` այդ գումարով ինչպե°ս ես այդ տանիքը

վերանորոգեմ ու չվերանորոգեց: Ես էլ հրաժարվեցի այլեւս

վճարել»:

Մեջբերումներ բազմաբնակարան շենքերի բնակիչների խոսքերից

Ուսումնասիրության ընթացքում արձանագրվել է, որ համատիրություն-

բնակիչ փոխհարաբերություններում մեծամասամբ առկա չէ երկխոսություն

ու համագործակցություն։

 

Հարցումների արդյունքում պարզվել է, որ համատիրություններին տարբեր

խնդիրների լուծման ակնակալիքով եւ խնդրանքով դիմել է հարցված

քաղաքացիների միայն 50 տոկոսը, որից կեսը չի դիմել եւ չի դիմում,

որովհետեւ «հույս չունեն, որ համատիրությունները կցանկանան եւ

կկարողանան այդ խնդիրները լուծել»։

Հարցմանը մասնակցած բնակիչների 4 տոկոսը դժվարացել է հիշել կամ

դժվարացել է պատասխանել, թե երբեւէ դիմե՞լ է համատիրությանը որեւէ

խնդիր լուծելու խնդրանքով։ Համատիրություններին դիմած քաղաքացիների

34․78 տոկոսը պատմել է, որ գրեթե ամեն օր, հաճախ է դիմում

համատիրություններին տանիքի, նկուղի, շքամուտքի վերանորոգման

խնդիրներով, 21․73 տոկոսը՝ 6-10 տարի է առաջ է վերջին անգամ դիմել

համատիրությանը, 30.43 տոկոսը՝ 1-5 ամիս առաջ, իսկ 13․04 տոկոսը՝ մեկ

շաբաթ առաջ։ 

Բազմաբնակարան շենքերի բնակիչները համատիրություններին

հիմնականում դիմում են բանավոր եւ հեռախոսազանգերի միջոցով։

Գրություններ հիմնականում ուղարկում են Գյումրի համայնքի ղեկավարին՝

կից ստորագրություններով։ Այդ գրությունները, սակայն, հիմնականում

վերաբերում են շենքի հարակից տարածքների՝ մայթերի, փողոցների

բարեկարգմանը, խաղահրապարակների տեղադրմանը եւ այլն։

Գծապատկեր 5

Հարցմանը մասնակցած բնակիչները գնահատում են համատիրությունների

աշխատանքը

Համատիրություններին երբեւէ դիմած բնակիչներն հարցումների

ընթացքում պատմել են, որ իրենց խնդիրը մեծամասամբ (60 տոկոս) չի

լուծվել, քանի որ խնդրի լուծման համար համատիրությունը չունի

անհրաժեշտ ֆինանսական միջոցները: 25․65 տոկոսը հայտնել է, որ

համատիրությանը դիմելուց հետո խնդիրը մասնակի լուծվել է՝ տանիքի

մասնակի բարեկարգում, խցանված կոյուղատար համակարգի մասնակի

վերականգնում եւ այլն։ Իսկ 14․34 տոկոսը պատմել է, որ իրենց

բարձրաձայնած խնդիրները համատիրություններն ամբողջովին

վերականգնել են՝ տանիքի վերանորոգում, շքամուտքի բարեկարգում,

մուտքի դռան ներկում կամ փոփոխություն։

«Անընդհատ էլ դիմում ենք համատիրությանը։ Շենքի բնակիչներով

հավաքվում ենք, մեր խնդիդրները ներկայացնում, բայց չեն լուծում։

Բնակիչների մի մասը տեղափոխվել է շենքից, բնակվարձ չի տալիս։

Համատիրությունն ասում է՝ ի՞նչ գումար է հավաքագրվել շենքից,

որ գործ անենք»։

«Մի քանի ամիս առաջ ենք դիմել, ասացին, որ իրենց գործերը շատ

են, համատիրության ուժերից վեր են մեր խնդիրների լուծումը»։

«Երբ գումար հավաքողը գալիս է, անընդհատ էլ դիմում ենք, խնդիր

կա՝ լուծում են, խնդիր էլ կա՝ ոչ»։

«Վերջին անգամ ամսիներ առաջ եմ դիմել, տանը մկներ էին

հայտնվել։ Այդ հարցով օգնեցին, եկան, դեղ տվեցին, դրեցի, մկները

տնից վերացան, իսկ ավելի լուրջ պրոբլեմի դեպքում

համատիրությունն անզոր է, օգնել չի կարող»։

«Մի քանի ամիս առաջ եմ դիմել ջրհորդանների հարցով։

Պատասխանեցին, որ դա իրենց գործը չէ»։

«5 ամիս առաջ էի դիմել շքամուտքի վերանորոգման հարցով, եկան,

ամբողջովին վերանորոգեցին»։

Մեջբերումներ բազմաբնակարան շենքերի բնակիչների խոսքերից

Ինչպես արդեն տեղեկացրել ենք, Գյումրի համայնքի ավագանին 2014

թվականից որոշակիորեն գումար է հատկացնում համատիրություններին

բազմաբնակարան շենքերում վերանորոգման աշխատանքներ,

տեսախցիկներ տեղադրելու նպատակներով։ Ավագանու այս

հատկացումների մասին, սակայն, ոչ բոլոր բնակիչներն են տեղյակ։

Հարցմանը մասնակցած բնակիչների միայն 28․8 տոկոսն է իրազեկված, 9

տոկոսը դժվարացել կամ չի ցանկացել պատասխանել, իսկ 62․2 տոկոսը

հայտնել է, որ համայնքի դրամական աջակցության մասին տեղյակ չէ։ 

«Ամեն տարի Գյումրու համայնքապետարանը գումար է տալիս

համատիրություններին։ Մի տարի չի եղել, որ հասկականք, թե ինչու

մեր շենքը ընդգրկված չէ։ Մեզ ասում են՝ չկա ձեր շենքը ցանկում,

որովհետեւ քիչ եք հավաքագրել, երբ լավ հավաքագրերք վճարումները,

ձեզ էլ հերթ կհասնի»։

«Լավ կլինի, որ համայնքապետարանը թեժ գիծ ունենա, զանգենք ամեն

շենքերից, պատմենք , թե ինչ խնդիրներ ունենք, թող

համայնքապետարանն էլ որոշի, թե որ շենքի վերանորոգման համար

ինչքան գումար պիտի հատկացնի։ Համատիրությունները իրենց ուզած

շենքերն են ընտրում ու վերանորոգում»։

Մեջբերումներ հարցմանը մասնակցած բնակիչների խոսքերից

Բազմաբնակարան շենքերի բնակիչներն հարցումների ընթացքում

հիմնականում առանձնացրել են միայն տանիքների վերանորոգման (27

տոկոս ) եւ վթարային շենքերի ամրացման հիմնախնդիրները (15.8 տոկոս),

որոնք վերջին 5 տարում այդպես էլ մնացել են անլուծելի։ Բուլվարային

թաղամասի 9 հարկանի (Գյումրիում այս շենքերն ամենաբարձրահարկն են)

շենքերի հարցմանը մասնակցած բնակիչներն առանձնացրել են

վերելակների վերագործարկման անհրաժեշտությունը (1․6 տոկոս)։ Տարբեր

թաղամասերի շենքերի բնակիչներ կարեւորել են միայն նկուղային հարկերի

կոյուղատար համակարգերի մաշվածության, խցանման խնդիրները (15․2

տոկոս), որոնք եւս վերջին 5 տարում համալիր լուծում չեն ստանում։

Ինչպես արդեն նշվեց, վերջին 20 տարում կառուցված եւ ամրացված

շենքերի բնակիչները հարցումների ընթացքում նշել են, որ շենքերում առկա

չեն խնդիրներ  9․4 տոկոս։ Նրանք առանձնացրել են բակերի մաքրության,

մինչեւ շենք հասնող մայթերի, փողոցների բարեկարգման խնդիրները (6

տոկոս)։

Հիմնականում Տեքստիլ թաղամասի 5 հարկանի շենքերի բնակիչները

ամռան եղանակին կարեւորել են ջրամատակարարման խնդիրը, ջրի հոսքի

նվազումը (2․4 տոկոս):

Գծապատկեր 6

Համայնքի բյուջեից հատկացված դրամական աջակցության մասին տեղյա՞կ եք

Աղյուսակ 12

2019-2023 թվականներին շենքերում չլուծված խնդիրները՝ 

ըստ հարցմանը մասնակցած բնակիչների

«Քանի անգամ եմ ես համատիրության նախագահին դիմում տվել,

ասել, որ ձեղնահարկում կապրիմ, տանիքի կաթոցները շատ են,

վերանորոգել է պետք․․․ոչ մի օգուտ․․․տարեկան 5800 դրամ էի

մուծում, հիմա էլ չեմ վճարի։ Ես իմ գումարով պիտի վերանորոգեմ

կտուրը»։

«Մենք բնակվում ենք Տեքստիլ թաղամասի շենքի 5-րդ հարկում։

Ջուրը շուրջօրյա չէ, մենք ստիպված ջուր ենք հավաքում, ջրի հոսքը

չի հասնում մեզ»։

«Ես 12 տարի է՝ ապրում եմ վթարային շենքում՝ 3-րդ աստիճանի

վթարայնություն ունի։ Ամեն ամիս ես համատիրությանը 900 դրամ

փող կմուծեի, մի օր էլ խնդրեցի, որ շենքի մուտքի դուռը փոխեն, կոդ

դնեն, գիտե՞ք ինչ սեցին՝ թե ձեր շենքը վթարային է,

անարդյունավետ է ձեր շենքում գործ անելը։ Ես էլ պատասխանեցի՝

էլ ձեզ շենքում փող հավաքելով չտեսնիմ, ես էլ հարեւաններս էլ փող

չենք տա էլ համատիրությանը։ Մեզ համատիրություն պետք չէ, մեր

խնդիրը փող կառավարությունը լուծի, օր ու գիշեր կաշխատինք,

հարկ կվճարենք, թող կառավարությունն էլ ամրացնի մեր շենքը»։

Մեջբերումներ բազմաբնակարան շենքերի բնակիչների խոսքերից

Մասնավորապես Անի թաղամասի եւ վթարային աստիճաններ ունեցող

շենքերի բնակիչներն հարցումների ընթացքում պատմել են, որ 2019-2023

թվականներին իրենց շենքերում որեւէ խնդիր չի լուծվել (հարցմանը

մասնակցած բնակիչների 52 տոկոսը)։ Հարցին դժվարացել է

պատասխանել հարցվածների 5 տոկոսը, իսկ 6․4 տոկոսը հայտնել է, որ

շենքերում առկա չեն խնդիրներ։ Խնդիրներ չունեցող շենքերը հիմնականում

վերջին 20 տարում ամրացված եւ 2010 թվականին շահագործման

հանձնված Մուշ-2/2 թաղամասի բազմաբնակարան շենքերն են։

Տարբեր թաղամասերի բնակիչներ առանձնացրել են 2019-2023

թվականներին մասնակի վերանորոգված տանիքների, նկուղների,

խաղահրապարակների, շքամուտքերի բարեկարգման խնդիրներ:

Հարցմանը մասնակցած քաղաքացիների գերակշիռ մասը (22․8 տոկոս)

պատմել է, որ 2019-2023 թվականերին վերանորոգվել են մուտքի դռները,

պատուհանները, բարեկարգվել շքամուտքերը։

Աղյուսակ 13

2019-2023 թվականների ընթացքում համատիրությունների կատարած

աշխատանքները` ըստ հարցմանը մասնակցած բնակիչների

Հարցումների ընթացքում բազմաբնակարան շենքերի բնակիչներն

հիմնականում առանձնացրել են տանիքների (35․8 տոկոս) եւ նկուղների (17․4

տոկոս) վերանորոգումը։ Միաժամանակ եւ տանիքների, եւ նկուղների

վերանորոգման անհրաժեշտություն է նկատել հարցված բնակիչների 3․4

տոկոսը։

 

Վերջին 20 տարում ամրացված եւ կառուցված շենքերի բնակիչները նշել են,

որ հրատապ լուծման կարիք ունեցող խնդիրներ առկա չեն (7.2 տոկոս),

նրանք նշել են հիմնականում մինչեւ շենք հասնող մայթերի, փողոցների,

բակերի բարեկարգման, տեսախցիկների տեղադրման խնդիրների (4․8

տոկոս) մասին։

Բուլվարային թաղամասի բազմաբնակարան շենքի բնակիչները հրատապ

խնդիր են համարել վերելակների վերագործարկումը։ 

«Մինչեւ 88-ի երկրաշարժը մեր 9 հարկանի շենքերում կար վերելակ։

Նորմալ էր աշխատում։ Երկրաշարժից հետո էլ չտեսանք վերելակ։

Ամեն տարի մենք ստորագրություններ ենք տանում

համայնքապետարան, կառավարություն, որպեսզի նորից

վերագործարկեն վերելակները․․․Մեզ համար դա հրատապ խնդիր է»։

«Մեր շենքի գլխավոր խնդիրը կիսափուլ տանիքն է, որը մասնակի

փլուզվել է հատկապես միջանցքի եւ մուտքի հատվածում։ Մուտքը

վթարային է։ Տասը տարի է եւ ավելի դիմում ենք համատիրությանը՝

սակայն ոչ մի խնդիր չի լուծվել»։

«Մեր շենքը անընդհատ դիմում է համատիրությանը՝ կտորի

վերանորոգման խնդրանքով։ Ամեն անգամ պատասխանում ենէ փող

չկա, դիմեք կառավարություն։ Դե, եթե փող չկա, մենք էլ չենք վճարի էլ

համատիրությանը»։

        Մեջբերումներ հարցմանը մասնակցած բնակիչների խոսքերից

Աղյուսակ 14

Հրատապ լուծման կարիք ունեցող խնդիրները՝ ըստ հարցմանը

մասնակցած բնակիչների

Գյումրու բազմաբնակարան շենքերի բնակիչների ձայնը լսելի դարձնելու

նպատակով հարցմանը մասնակցած բնակիչներից առաջարկվել է թվարկել

նաեւ համատիրությունների աշխատանքն արդյունավետ դարձնելու

մեխանիզմներ, ուղիներ։

Հարցմանը մասնակցած բնակիչների գերակշիռ մասը՝ 59․8 տոկոսը, որպես

արդյունավետ տարբերակ համարել է եւ համատիրությունների

նախագահների, աշխատակիցների, եւ բազմաբնակարան շենքերի

բնակիչների իրազեկվածության մակարդակի բարձրացումը շենքի

կառավարման օրեսնդրության տեսանկյունից, համատիրությունների հետ

կապն ու երկուստեք աշխատանքը։ 14 տոկոսը, որպես արդյունավետ

մեխանիզմ, համարել է համատիրությունների հաշվետու, թափանցիկ

աշխատանքն ու վերջիններիս ֆինանսական կայունության ապահովումը։ 8․

6 տոկոսը պարտադիր է համարել համատիրությունների գործառույթների

պարտադիր իրականացումը, իսկ 9 տոկոսը միաժամանակյա երկու

տարբերակ է առաջարկել՝ համատիրությունների լուծարում կամ պատշաճ

աշխատանքի կատարում։

Հարցմանը մանսակցած բնակիչների 6․6 տոկոսը դժվարացել կամ չի

ցանկացել պատասխանել, թե ինչ է հարկավոր համատիրությունների

աշխատանքն արդյունավետ կազմակերպելու նպատակով, իսկ 2 տոկոսը

կարեւոր է համարել բնակիչ-համատիրություն համախմբված աշխատանքը։

Աղյուսակ 15

Հարցմանը մասնակցած բնակիչների առաջարկություները

համատիրությունների աշխատանքն արդյունավետ դարձնելու վերաբերյալ

«Ես ինչո°ւ համատիրությանը վճարեմ, եթե քաղաքապետարանն

ինձնից անշարժ գույքի հարկ է պահանջում: Արդեն 3-րդ տարին է`

անշարժ գույքի հարկ եմ վճարում, համատիրությանը գումար չունեմ

տալու: Երբ դիմում եմ համայնքապետարան տանիքի վերանորոգման

հարցով, գալիս, անում են, էլ ի°նչ վճրեմ համատիրությանը»:

«Ես առաջարկում եմ լուծարել համատիրությունները, քանի որ իրենց

աշխատանքը չեմ տեսնում»:

«Մենք` շենքի բնակիչներս, պահանջում ենք, որ համատիրություններն

այցելեն շենքեր, զրուցեն մեզ հետ, լսեն մեր կարծիքը եւ գործ անեն,

բայց իրենք նստել են աթոռներին, կզանգեն` փող կուզեն»:

«Եթե գործ չեք արել, ի°նչ փող տամ ես ձեզ: Համատաիրությունը

պիտի պատշաճ աշխատի»:

«Մենք չենք տեսել համատիրությունների հաշվետու աշխատանքը,

չգիտենք, թե որ շենքի կտորի վերանորոգման համար ինչքան են

ծախսել»։

«Թափանցիկ աշխատաոճը լավ բան է, բայց համատիրությունները

թափանցիկ չեն»։

«Մենք մեր համատիրության աշխատողին շենքում տեսնում ենք միայն

փող հավաքելու ժամանակ, ոչ գալիս են շենք մեր խնդիրներն

ուսումնասիրելու, ոչ էլ այլ հարցերով։ Լավ կլինի, որ

համատիրությունները լուծարվեն, կամ կատարեն իրենց պաշտաճ

աշխատանքը»։

«25 տարի նույն շենքում եմ ապրում, բայց մի անգամ է

համատիրությունը մեր շենքում գործ արել։ Համայնքի փողերով

մուտքի դուռն են փոխել ու տեսախցիկ դրել։ Իսկ մեր՝ իրենց մուծած

փողերով աշխատանքը չենք տեսել։ Կուզենայինք, որ մնան

համատիրությունները, գործ անեն, բայց, ախր, չեն աշխատում։ 

Դրա համար կամ լուծարվեն պիտի, կամ պիտի մնան ու լավ

աշխատեն»։

«Համատիրությունների ֆունկցիան գիտե՞ք հիմա որն է։ Փող

հավաքեն, բաժնեն իրար աշխատավարձ։ Բայց այդ գումարի 90

տոկոսը պիտի շենքերի վերանորոգման համար ծախսեն, իսկ իրենք

հակառակն են անում՝ 90 տոկոսը աշխատավարձն է իրենց, 10

տոկոսի չափով իբր գործ են անում։ Մի օր չի եղել, որ գան,

հարցումներ անեն, իմանա, թե մենք ինչ խնդիրներ ունենք, ինչպես

ենք լուծելու այդ խնդիրները»։

«Մենք մեր համատիրության նախագահին չենք ճանաչում, ազնիվ

խոսք, չգիտենք, թե որտեղ է նստում, ինչով էզբաղված, մենակ փող

կհավաքեն։ Ոչ կայցելեն շենքեր, ոչ կնկարեն մեր շենքի վիճակը, ոչ

մեզ հետ կհանդիպեն, պե՞տք է այդ համատիրությունը մեզ․․․Մենք

գործ անող համատիրության նախագահ ենք ուզում»։

«Բազմաբնակարան շենքերի բնակիչներն անտեղյակ են իրենց

իրավունքներից ու պարտականություններից, լավ կլիներ, որ մեզ հետ

հանդիպումներ ունենային համատիրությունների նախագահները,

պայմանագրեր կնքեին մեզ հետ»։

Մեջբերումներ հարցմանը մասնակցած բնակիչների խոսքերից

Հարցումների արդյունքում պարզվել է, որ բազմաբնակարան շենքերի

բնակիչները լավատեղյակ չեն իրենց իրավունքների եւ

պարտականությունների մասին։ Հարցումների ընթացքում որեւէ շենքի ոչ

արտաքին, ոչ ներքին պատերին փակցված չեն եղել տեղեկություններ,

իրազեկող ցուցանակներ, թերթիկներ բնակիչների իրավունքների,

պարտականությունների մասին։ 

Շինությունների սեփականատերերի իրավունքները եւ

պարտականությունները շենքի կառավարման բնագավառում հստակեցված

են «Բազմաբնակարան շենքի կառավարման մասին» ՀՀ օրենքի[1] 15-րդ

հոդվածում։ Սույն օրենքն ընդունվել է 2002 թվականի մայիսի 7-ին եւ

գործածության մեջ է 2002 թվականի հունիսի 20-ից։

1. Շինության սեփականատերերն իրավունք ունեն`

ա) տեղեկատվություն ստանալ շենքի կառավարման մարմինների

գործունեության վերաբերյալ, ինչպես նաև սահմանված կարգով մասնակցել

շենքի կառավարման մարմինների կողմից որոշումների ընդունմանը.

բ) ցանկացած պահին լիազորություններ վերապահել շենքի կառավարման

մարմնին կամ հետ վերցնել նրան տրված իր լիազորությունները.

գ) ցանկացած պահին կառավարման լիազորություններ վերապահել շենքի

կառավարման մարմին չհանդիսացող անձանց (բացառությամբ սույն

օրենքով միայն շենքի կառավարման մարմնին վերապահված

լիազորությունների) կամ հետ վերցնել նրանց տրված լիազորությունները.

դ) սահմանված կարգով ստանալ հաշվետվություն շենքի կառավարման

մարմնի գործունեության վերաբերյալ.

ե) առաջարկություններ ներկայացնել շենքի կառավարման մարմնին

ընդհանուր բաժնային սեփականության կառավարման վերաբերյալ.

զ) մասնակցել շենքի ընդհանուր բաժնային սեփականության

կառավարմանը:

2. Շինության սեփականատերերը պարտավոր են`

ա) կատարել սահմանված պարտադիր վճարները, ինչպես նաեւ սույն

օրենքով սահմանված կարգով հաստատված այլ վճարները.

բ) պահպանել շենքի ընդհանուր բաժնային սեփականության օգտագործման

սահմանված կարգի պահանջները.

գ) բարեխղճորեն վերաբերվել շենքի ընդհանուր բաժնային

սեփականությանը, պահպանել շենքի շահագործման և պահպանման

պարտադիր նորմերը.

դ) կատարել սեփականատերերի ժողովի եւ կառավարման մարմնի

որոշումները:

18 https://www.arlis.am/DocumentView.aspx?docID=75277
«Բազմաբնակարան շենքի կառավարման մասին» ՀՀ օրենք

ԾՐԱԳՐԻ ՇՐՋԱՆԱԿՈՒՄ ԲԱՑԱՀԱՅՏՎԱԾ ԽՆԴԻՐՆԵՐ

Ծրագրի շրջանակում իրականացված ուսումնասիրությունների,

հարցումների, հարցազրույցների, Գյումրու համայնքապետարանի

տրամադրած տեղեկությունների վերլուծության, համադրման արդյունքում

բացահայտվել են որոշ խնդիրներ՝

1․ Գյումրի համայնքը չունի համատիրություններին սուբսիդիա՝ դրամական

աջակցություն հատկացնելու վերաբերյալ կանոնակարգ, հետեւանքում

անհասկանալի են մնում համատիրությունների միջեւ գումարների

բաշխվածության սկզբունքները, առաջնահերթություններն ու

պարբերականությունները։

2․Համատիրությունները համայնքի բյուջեի միջոցներով վերանորոգման

ենթակա շենքերի ընտրությունը կատարում են անհասկանալի

տարբերակներով, համատիրությունները հավասար եւ միասնական

մոտեցում չունեն բոլոր շենքերի վերանորոգման աշխատանքների

նկատմամբ, քանի որ առկա չէ հստակ կանոնակարգ եւ սկզբունք,

հետեւանքում համատիրությունն ամեն տարի կամ երկու տարին մեկ անգամ

կարող է վերանորոգել միեւնույն շենքի տարբեր մուտքերի կտուրները,

նկուղները, շքամուտքերը, տեղադրել տեսախցիկներ՝ միաժամանակ

անտեսելով մյուս շենքերի կամ մուտքերի բնակիչների բողոքներն ու դիմում-

խնդրանքները։

3․Բազմաբնակարան շենքերի բնակիչները պահանջատեր չեն, ընդգրկված

չեն շենքերի կառավարման աշխատանքներում:

4.Հարցմանը մասնակցած բնակիչների գերակշիռ մասը` 62․2 տոկոսը,

տեղյակ չէ, որ համատիրություններին համայնքի ավագանին գրեթե ամեն

տարի հատկացնում է սուբսիդիա՝ որոշակի աշխատանքների

կազմակերպման նպատակներով։ 

5․Համատիրությունների նախագահների 75 տոկոսը հարցումների

ընթացքում հստակ պատասխան չի տվել, թե ինչպես է բազմաբնակարան

շենքերի բնակիչներին իրազեկում համայնքի սուբսիդիայով կատարված

աշխատանքների վերաբերյալ եւ ինչպես է վերջիններիս տեղեկացնում

ծախսային հաշվետվությունների մասին։

6․Գյումրի համայնքի` համատիրություններին համայնքի բյուջեից

հատկացված սուբսիդիայի ծախսերի վերահսկման մեխանիզմը եւ

գործիքակազմը բավարար չեն: Գյումրու համայնքապետարանի

պաշտոնական կայքում հրապարակված չեն համայնքի բյուջեից դրամական

աջակցություն ստացած համատիրությունների ծախսային

հաշվետությունները:

7․Գյումրի համայնքի բազմաբնակարան շենքերը չունեն տեխնիկական

բնութագրեր, ամբողջական եւ հստակ քարտեզագրված չեն

բազմաբնակարան շենքերի հիմնախնդիրները։  

8․Գյումրիում առկա է վթարայնության 3 եւ 4-րդ աստիճանի

բազմաբնակարան 98 շենք: Այդ շենքերի գերակշիռ մասում վերջին

հետազննությունները կատարվել են 2006 թվականին: Համայնքը չունի

բավարար միջոցներ վթարայնության աստիճան ունեցող շենքերի

ամրացման:

9․Առկա չէ համատիրություն-բնակիչ վստահելի եւ ամուր կապ։

10․Գյումրիում 1870-ական եւ 2010 թվականներին շահագործման հանձնված

շենքերի բնակիչները մեկ միասնական վարձ են վճարում

համատիրություններին. մեկ քառակուսի մետրի դիմաց սահմանված է 10

դրամ։

11․Համատիրությունները շենքերի բնակիչների շրջանում պարբերաբար

հարցումներ չեն անցկացնում՝ հստակ տեղեկանալու, թե որոնք են առավել

հրատապ խնդիրներ։

12․Գյումրի համայնքը եւ ՀՀ կառավարությունը բավարար ջանքեր չեն

ներդնում վթարային շենքերի ամրացման աշխատանքների իրականացման

ուղղությամբ։

ԵԶՐԱԿԱՑՈՒԹՅՈՒՆՆԵՐ ԵՒ ԱՌԱՋԱՐԿՈՒԹՅՈՒՆՆԵՐ

Եզրակացություն 1. Գյումրի համայնքի բյուջեից հատկացված գումարների

չափերը որոշվում են տարերայնորեն: Համայնքի ավագանու որոշմամբ

առկա չէ միասնական եւ ընդհանուր կանոնակարգ համայնքի բյուջեից

համատիրություններին դրամական օժանդակության արդար հատկացում

ապահովելու նպատակով:

ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ ԿԱԶՄԻՆ

Առաջարկություն 1. Մշակել եւ հաստատել հաատիրություններին համայնքի

բյուջեից սուբսիդիա հատկացնելու միասնական եւ ընդհանուր

կանոնակարգ, որտեղ հստակեցված կլինեն համատիրություններին

դրամական աջակցության հատկացման օբյեկտիվ եւ արդարացի

սկզբունքներ:

Եզրակացություն 2. Համայնքի բյուջեով մասնակի վերանորոգման ենթակա

շենքերի ընտրության սկզբունքները հստակեցված չեն, առկա չէ

կանոնակարգ:

ՀԱՄԱՏԻՐՈՒԹՅՈՒՆՆԵՐԻ ՆԱԽԱԳԱՀՆԵՐԻՆ

Առաջարկություն2. Մշակել եւ սահմանել համայնքի բյուջեով

վերանորոգման ենթակա շենքերում շինարարական աշխատանքներ

կատարելու հերթականություն, ժամանակացույց եւ ընտրության հստակ

կարգ:

Եզրակացություն 3.Բազմաբնակարան շենքերի բնակիչները պահանջատեր

չեն, ընդգրկված չեն շենքերի կառավարման աշխատանքներում,

մեծամասամբ իրազեկ չեն շենքերի կառավարման օրենսդրական դաշտից,

լաատեղյակ չեն իրենց իրավունքների եւ պարտականությունների մասին:

ՀԱՄԱՏԻՐՈՒԹՅՈՒՆԵՐԻՆ ԵՒ ՔԱՂԱՔԱՑԻԱԿԱՆ

 ՀԱՍԱՐԱԿՈՒԹՅԱՆ ՆԵՐԿԱՅԱՑՈՒՑԻՉՆԵՐԻՆ

Առաջարկություն3. Բազմաբնակարան շենքերի կառավարմանն առնչվող

օրենսդրության վերաբերհալ կազմակերպել, հանդիպումներ, քննարկումներ:

Շենքերի տեսանելի հատվածներում փակցնել բնակիչների իրավունքների եւ

պարտականությունների վերաբերյալ իրազեկող թերթիկներ, վահանակներ: 

Եզրակացություն4. Հարցմանը մասնակցած բնակիչների գերակշիռ մասը

տեղյակ չէ համայնքի հատկացրած սուբսիդիայի վերաբերյալ,

համատիրությունների նախագահների մեծ մասը չի ապահովում իրազեկում,

հրապարակային չեն նախագծանախահաշվային փաստաթղթերը,

համայնքային բյուջեով հատկացված գումարների ծախսային

հաշվետվությունները:

ԳՅՈՒՄՐՈՒ ՀԱՄԱՅՆՔԱՊԵՏԱՐԱՆԻՆ

Առաջարկություն4. Համատիրություններին հատկացվող սուբսիդիաների,

ծախսային հաշվետվությունների վերաբերյալ հաճախ հրապարակել

տեղեկություններ Գյումրու համայնքապետարանի պաշտոնական կայքում եւ

սոցիալական հարթակներում:

ՀԱՄԱՏԻՐՈՒԹՅՈՒՆՆԵՐԻ ՆԱԽԱԳԱՀՆԵՐԻՆ 

Առաջարկություն4. Համայքի բյուջեից ստացված դրամական աջակցության

չափի, ծախսային ուղղությունների, վերանորոգման ենթակա շենքերի,

ծախսային հաշվետվությունների մասին տեղեկացնել բնակչությանը`

շենքերի տեսանելի վայրերում փակցնելով իրազեկող թերթիկներ:

ԲԱԶՄԱԲՆԱԿԱՐԱՆ ՇԵՆՔԵՐԻ ԲՆԱԿԻՉՆԵՐԻՆ

Առաջարկություն4. Լինել պահանջատեր, հետեւողական:

Համատիրությունների նախագահներից պահանջել վերանորոգման

ենթակա շենքերի ցուցակներ, շենքերի ընտրության սկզբունքներ,

նախագծանախահաշվային փաստաթղթեր եւ ծախսային

հաշվետվություններ:

Եզրակացություն 5. Գյումրի համայնքի բազմաբնակարան շենքերը չունեն

տեխնիկական բնութագրեր: Առկախ է վթարավտանգ շենքերի

ճակատագիրը:

ՀՀ ԿԱՌԱՎԱՐՈՒԹՅԱՆԸ, ՇԻՐԱԿԻ ՄԱՐԶՊԵՏԻ ԱՇԽԱՏԱԿԱԶՄԻՆ

ԵՒ ԳՅՈՒՄՐԻ ՀԱՄԱՅՆՔԻ 

ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻՆ

Առաջարկություն 5. Ֆինասնական բավարար միջոցներ ներդնել

սուբվենցիոն կամ այլ ծրագրերով շենքերի հետազննություններ,

տեխնիկական ուսումնասիրություններ կատարելու նպատակով:

Վթարայնության աստիճան/ներ ունեցող շենքերի ամրացման կամ

ապամոնտաժման խնդիրների լուծման տարբերակներ մշակել:

Եզրակացություն 6. Համատիրությունները շենքերի բնակիչների շրջանում

պարբերաբար հարցումներ չեն անցկացնում՝ հստակ տեղեկանալու,

թե որոնք են առավել հրատապ խնդիրներ։

ԳՅՈՒՄՐԻ ՀԱՄԱՅՆՔԻ 

ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻՆ

Առաջարկություն6. Համայնքի բյուջեից համատիրություններին

նպատակային սուբվենցիաներ հատկացնելու նպատակով գործարկել թեժ

գծի հեռախոսահամար եւ ուղիղ կապ, որոնց միջոցով շենքերի բնակիչները

կկարողանան փոխանացել առավել հրատապ լուծման կարիք ունեցող

խնդիրները, որոնք համակարգելուց հետո գումարները կհատկացվեն` ըստ

անհրաժեշտության: 

1. https://www.facebook.com/ShantGyumriTV/videos/478864148090372 

Շանթ հեռուստաընկերություն, «Բազմաբնակարան շենքերի խնդիրների մասին», 7

հունիսի 2024թ.

2. https://www.arlis.am/documentview.aspx?docID=75278

«Համատիրությունների մասին» ՀՀ օրենք

 

3. https://www.arlis.am/documentview.aspx?docID=75278

«Համատիրությունների մասին» ՀՀ օրենք

 

4.https://www.irtek.am/views/act.aspx?aid=150060

«Տեղական ինքնակառավարման մասին» ՀՀ օրենք

5.https://old.gyumricity.am/Decision2017/Decision.06.11.2017/119.2.pdf

Գյումրի համայնքի ավագանու 2017 թվականի նոյեմբերի 06-ի № 119-Ն որոշում

6.https://www.gyumricity.am/hy/council-of-the-elders/protocols-of-the-council-of-elders

Գյումրի համայնքի ավագանու 2019 թվականին հունիսի 12-ի N 102–Ա որոշում

7. https://old.gyumricity.am/hy/council-of-the-elders/protocols-of-the-council-of-elders

Գյումրու համայնքապետարանի պաշտոնական կայքի որոշումներ

8. https://old.gyumricity.am/hy/council-of-the-elders/protocols-of-the-council-of-elders

Գյումրու ավագանու 2019 թվականի հունիսի 12-ի N 103–Ա որոշում

9. https://old.gyumricity.am/hy/council-of-the-elders/protocols-of-the-council-of-elders

Գյումրու համայնքապետարանի պաշտոնական կայքի որոշումներ

10. https://old.gyumricity.am/hy/council-of-the-elders/protocols-of-the-council-of-elders

Գյումրու համայնքապետարանի պաշտոնական կայքի որոշումներ

11. https://old.gyumricity.am/hy/council-of-the-elders/protocols-of-the-council-of-elders

Գյումրու համայնքապետարանի պաշտոնական կայքի որոշումներ

12. https://old.gyumricity.am/hy/council-of-the-elders/protocols-of-the-council-of-elders

Գյումրու համայնքապետարանի պաշտոնական կայքի որոշումներ

13. https://old.gyumricity.am/hy/council-of-the-elders/protocols-of-the-council-of-elders-2022

Գյումրու համայնքապետարանի պաշտոնական կայքի որոշումներ

14. https://old.gyumricity.am/hy/council-of-the-elders/protocols-of-the-council-of-elders

` Գյումրու համայնքապետարանի պաշտոնական կայքի որոշումներ

15.https://www.youtube.com/watch?v=n8YO_g_smUI&t=1s

Երկխոսության մեդիա կենտրոն, տեսանյութ, 13 հունիսի 2024թ.

16. https://old.gyumricity.am/hy/council-of-the-elders/protocols-of-the-council-of-elders

Գյումրու համայնքապետարանի կայքում հրապարակված ավագանու որոշումներ

17.https://progressgyumri.am/news/18716

«Գյումրիում 3-րդ աստիճանի վթարային շենքերից համատիրությունները վճար են

գանձում, բայց չեն սպասարկում», progressgyumri.am, 9 հուլիսի, 2024թ.

 18 .https://www.arlis.am/DocumentView.aspx?docID=75277

ՀԱՎԵԼՎԱԾ 1

«Գյումրու առաջընթաց քաղաքացիական հասարակության զարգացման

կենտրոն» հասարակական կազմակերպության նախագահ Հասմիկ

Մխիթարյանից

ՀՀ Գյումրի համայնքի ղեկավար Վարդգես Սամսոնյանին

                                   

Առաջնորդվելով «Տեղեկատվության ազատության մասին» ՀՀ օրենքով՝

խնդրում եմ    տեղեկություններ տրամադրել հետեւյալ հարցերի վերաբերյալ

1.2019, 2020, 2021, 2022 եւ 2023 թվականների ընթացքում Գյումրիում

գործող ո՞ր համատիրությունների նախագահներն են գրավոր դիմել Գյումրի

համայնքի ղեկավարին դրամական աջակցություն ստանալու խնդրանքով:

2.2019, 2020, 2021, 2022 եւ 2023 թվականներին այդ համատիրությունների

նախագահները որքա՞ն գումար են խնդրել շենքերում,

խաղահրապարակներում վերանորոգման, բարեկարգման աշխատանքներ

կատարելու  համար:

3.2019, 2020, 2021, 2022, 2023 թվականներին ընդհանուր քանի՞

համատիրությունների է Գյումրի համայնքի ավագանին գումար հատկացրել,

որքա՞ն է կազմել այդ գումարի չափը։ Խնդրում եմ թվարկել ավագանու այդ

որոշումները։

4.Դրամական աջակցություն հատկացնելիս` Գյումրու

համայնքապետարանը, Գյումրու ավագանին ի՞նչ սկզբունքով է

առաջնորդվել, ինչպե՞ս է որոշվել հատկացվող գումարի չափը: Եթե այս

մասով կա կանոնակարգ, խնդրում եմ տեղեկացնել եւ տրամադրել:

5.Խնդրում եմ տրամադրել Գյումրիում ներկայում գործող

համատիրությունների ցանկը՝ նշելով համատիրությունների նախագահների

անուն-ազգանունը, հեռախոսահամարը, տվյալ համատիրության

սպասարկման ենթակայությամբ գտնվող շենքերի եւ բնակիչների

թվաքանակը։

Գյումրի

19․04․2024թ.

_________________________________________________________________

ՀԱՎԵԼՎԱԾ 2

«Գյումրու առաջընթաց քաղաքացիական հասարակության զարգացման կենտրոն»

հասարակական կազմակերպությունն իրականացնում է «Արդար բաշխում․

մոնիտորինգ Գյումրու համատիրություններում»  ծրագիրը, որի շրջանակում

հարցումներ է կատարում համատիրությունների նախագահների հետ։

 Համատիրության հարգելի նախագահ, խնդրում ենք մի քանի րոպե տրամադրել`

պատասխանելով թվարկված հարցերին:

1․Ձեր համատիրության կողմից սպասարկվող շենքերում ինչպիսի՞ խնդիրներ են

առկա, որոնք վերջին հինգ տարում չեն լուծվում։ Խնդրում ենք թվարկել: Ինչո՞ ւ չեն

լուծվել։

------------------------------------------------------------------------------------------------------

2.2019-2023 թվականներին ի՞նչ խնդիրներ են լուծվել շենքերում, խնդրում ենք

թվարկել:

------------------------------------------------------------------------------------------------------

3. Ձեր սպասարկման տակ գտնվող շենքերում հրատապ լուծման ինչպիսի՞ խնդիրներ

 կան: Խնդրում ենք նշել 1-2 օրինակ:

------------------------------------------------------------------------------------------------------

4.Ինչպե՞ս եք բնակիչներին տեղեկացնում, որ Գյումրու ավագանին

համատիրություններին հատկացնում է որոշակի գումար շենքերում վերանորոգման

աշխատանքներ կատարելու նպատակով:

5․ Գյումրի համայնքի ավագանին համայնքի բյուջեից համատիրություններին

դրամական աջակցության հատկացման կանոնակարգ ունի՞։

·Այո

·Ոչ

·Դժվարանում եմ պատասխանել

6․ 2019-2023 թվականներին երբեւէ դիմե՞լ եք Գյումրու համայնքապետարան

դրամական աջակցության խնդրանքով։

·Այո

·Ոչ

·Դժվարանում եմ հիշել

7․ Գյումրի համայնքապատերանը բավարարե՞լ է արդյոք ձեր խնդրանքը։ Խնդրում ենք

մանրամասնել։

8. Շենքերի բնակիչներն ինչպիսի՞ խնդիրներով են ձեզ դիմում։

------------------------------------------------------------------------------------------------------

9.Բավարարե՞լ եք նրանց խնդրանքը:

·Այո 

·Ոչ

·Մասնակի:

10. Ինչպիսի՞ առաջարկություններ ունեք համատիրությունների աշխատանքն

արդյունավետ դարձնելու համար:

------------------------------------------------------------------------------------------------------

Շնորհակալություն հարցմանը պատասխանելու համար

«Գյումրու առաջընթաց քաղաքացիական հասարակության զարգացման կենտրոն»

հասարակական կազմակերպությունն իրականացնում է «Արդար բաշխում. մոնիտորինգ

Գյումրու համատիրություններում»  ծրագիրը, որի շրջանակում բազմաբնակարան

շենքերի բնակիչների շրջանում կատարում է անանուն հարցում:

 Հարգելի քաղաքացի, խնդրում ենք մի քանի րոպե տրամադրել` պատասխանելով

թվարկված հարցերին:

1․ Ձեր տարիքը

·18-30

·31-45

·46-65

·66-ից բարձր

2 ․ Ձեր սեռը

·Արական

·Իգական 

3․ Գյումրիում ձեր բնակության թաղամասը:

------------------------------------------------------------------------------------------------------

4. Ձեր շենքում ինչպիսի՞ խնդիրներ են առկա, որոնք վերջին հինգ տարում չեն լուծվում։

Խնդրում ենք թվարկել:

------------------------------------------------------------------------------------------------------

5.2019-2023 թվականներին ի՞նչ խնդիրներ են լուծվել ձեր շենքում, խնդրում ենք

թվարկել:

------------------------------------------------------------------------------------------------------

6. Ձեր շենքում հրատապ լուծման ինչպիսի՞ խնդիրներ կան: Խնդրում ենք նշել 1-2

օրինակ:

------------------------------------------------------------------------------------------------------

7.Տեղյա՞կ եք, որ Գյումրու ավագանին համատիրություններին հատկացնում է որոշակի

գումար շենքերում վերանորոգման աշխատանքներ կատարելու նպատակով:

.   Այո

.   Ոչ

Դժվարանում եմ պատասխանել:

8. Վերջին անգամ ե՞րբ եք դիմել համատիրությանը` շենքում առաջացած խնդիրները

լուծելու խնդրանքով։ Խնդրում ենք մանրամասն նկարագրել։

------------------------------------------------------------------------------------------------------

9.Բավարարե՞լ է ձեր խնդրանքը:

.   Այո 

.   Ոչ

.   Մասնակի:

10.Ընդհանուր առմամբ, ինչպե՞ս եք գնահատում համատիրության աշխատանքը ձեր

շենքում:

. Լավ

. Վատ

. Գերազանց

. Անբավարար

11. Ի՞նչ առաջարկություններ ունեք համատիրությունների աշխատանքն արդյունավետ

դարձնելու համար:

------------------------------------------------------------------------------------------------------

Շնորհակալություն հարցմանը պատասխանելու համար

